
შსს-ს მიერ 12 მაისს ღამის კლუბებში ჩატარებული სპეცოპერაცია და  შემდგომ განვითარებული მოვლენები 
სპეცოპერაცია თბილისის ღამის კლუბებში დაახლოებით ღამის 1 საათზე დაიწყო. სამართალდამცველები კლუბებში - "ბასიანსა" და "გალერიში" შევიდნენ, ჩხრეკა დაიწყეს და სტუმრებსა და კლუბის თანამშრომლებს ტერიტორია დაატოვებინეს. ადგილზე ვითარება რამდენჯერმე დაიძაბა. სტუმრების, კლუბის მფლობელებისა და პერსონალის ნაწილი  წინასწარი დაკავების იზოლატორებში გადაიყვანეს. დააკავეს დაახლოებით 70 ადამიანი. მათი უმრავლესობა მოგვიანებებით გაათავისუფლეს. პატიმრობაში დარჩა 8 ნარკორეალიზატორი, რომელთაგანაც ერთი ქალია.
შინაგან საქმეთა სამინისტროში სპეცოპერაციების დეტალებთან დაკავშირებით სპეციალური ბრიფინგი გაიმართა შუადღისას 
კრიმინალური პოლიციის დეპარტამენტის დირექტორის, ვლადიმერ ბორცვაძის განცხადებით, უწყების თანამშრომლები ღამის კლუბებში ოპერატიული ინფორმაციის საფუძველზე შევიდნენ. ღონისძიებები ბოლო 3 თვის განმავლობაში მიმდინარეობდა.  

ბრიფინგზე  საკონტროლო შესყიდვების ამსახველი ვიდეომასალაც წარადგინეს. უწყების ინფორმაციით, „ბასიანსა“ და „გალერიში“ ნარკოტიკული საშუალებების გასაღება ხდებოდა. სპეცოპერაციის შედეგად ნარკორეალიზაცის ბრალდებით დაკავებულია 8 ადამიანი, ერთი კლუბის დაცვის წევრია. 

ვლადიმერ ბორცვაძე: „ - ვინაიდან ნაროტიკების გასაღების მრავალჯერად ფაქტს ადგილი ჰქონდა კლუბებში, არსებობდა დასაბუთებული საფუძველი, რომ ნარკორეალიზატორებს მჭიდრო კავშირი ჰქონდათ აღნიშნულ კლუბებთან. ნარკოტიკების გამსაღებლების მიერ ნარკოტიკული საშუალებების გასაღების არეალს სწორედ კლუბების ტერიტორია წარმოადგენდა. ერთ-ერთი გამსაღებელი კლუბის დაცვის წევრია. აღნიშნული პირის დაკავება კლუბში განხორციელდა. პოლიციამ მისი პირადი ჩხრეკისას დიდი ოდენობით სარეალიზაციოდ გამზადებული ნარკოტიკული საშუალებები ამოიღო. შესაბამისად, მოსამართლის განჩინებით, 2018 წლის 12 მაისს, დაახლოებით, 01:00 საათზე, ანუ სწორედ იმ დროს, როდესაც გამოძიების ხელთ არსებული მტკიცებულებებით, კლუბებში უნდა მომხდარიყო ნარკოტიკული საშუალებების, მათ შორის, მძიმე და სინთეტიკური ნარკოტიკული საშუალებების გასაღება, რასაც შესაძლოა კვლავ მოჰყოლოდა სიცოცხლისათვის საშიში შედეგი, „ბასიანსა“ და „გალერიში“ საგამოძიებო მოქმედებები დაიწყო.  ხაზგასმით აღვნიშნავთ, რომ შინაგან საქმეთა სამინისტრო მხარს უჭერს საქართველოში კლუბური კულტურის განვითარებას, თუმცა, ამავდროულად, შეურიგებელ ბრძოლას უცხადებს ნარკოტიკული საშუალებების გასაღებას, მათ შორის, კლუბებში. შესაბამისად, ცალკეული კლუბის მიერ ფუნქციონირების გაგრძელების საკითხის გადაწყვეტა აღნიშნული კლუბის მეპატრონეების კომპეტენციაა.“
„შაბათის კურიერმა“ სპეცოპერაციის დღეს „შავი პარასკევი“ უწოდა

სიუჟეტში აღნიშნულია, რომ „შავი პარასკევის" სპეცოპერაციას შესაძლოა, სკანდალური გაგრძელება მოჰყვეს - ცოტა ხის წინ ცნობილი გახდა, რომ კრიმინალური პოლიციის მიერ დაკავებული რვა ბრალდებულიდან არც ერთი ღამის კლუბების ტერიტორიაზე არ აუყვანიათ და ისინი მაშტაბურ სპეცოპერაციამდე რამდენიმე საათით ადრე დააპატიმრეს.

მაშინ ჩნდება კითხვა, რა საჭირო იყო სპეცრაზმის გამოყვანა და კლუბების აწიოკება? დღეს პოლიციამ გაავრცელა ფარული ვიდეოჩანაწერები, რომელიც ღამის კლუბებშია გადაღებული. კადრებში ნარკოტიკების ყიდვა-გაყიდვა ჩანს. ერთ-ერთი დაკავებული ღამის კლუბ „გალერის“ დაცვის უფროსი.

ცენტრალური კრიმინალური პოლიციის დეპარტამენტი ამტკიცებს, რომ ჩხრეკის დროს 50 აბი კლუბური ნარკოტიკი აღმოაჩინა. 8 დაკავებულიდან ერთ-ერთი 22 წლის გოგონაა. მას კრიმინალური პოლიცია ნარკოტიკების რეალიზებას ედავება.

რა თქმა უნდა, „კურიერმა“ გაარკვია უფრო მეტი. მოსამართლის განჩინებაში, რომელიც ჩვენ გვაქვს, წერია, რომ სანქცია ჩხრეკაზე და სპეცოპერაციაზე გაიცა 10 მაისს. თვალთვალი კი 21 მარტიდან ხორციელდებოდა. კლუბ „გალერის“ დაცვის სამსახურის უფროსი დუმილის უფლებას იყენებს. დღეს მას ბრალი წინასწარი დაკავების იზოლატორში წაუყენეს. სასამართლო პროცესს ელოდება კიდევ 7 ბრალდებული. 

„თეთრი ხმაურის“ მოძრაობა კი ამტკიცებს, რომ მასალები, რომელიც დღეს კრიმინალურმა  პოლიციამ გაავრცელა, ყალბია და ფარული კამერებით დადგმული სცენებია გადაღებული...   

როგორც ნინო ლომჯარია აცხადებს,  მათი დაკავება მოხდა სპეცოპერაციამდე რამდენიმე საათით ადრე, დაახლოებით საღამოს 9-10 საათის შუალედში. შეიძლება ითქვა, რომ ეს არის განსხვავებული ინფორმაცია იმ ინფორმაციისგან რომელსაც ოფიციალური უწყებები ავრცელებენ. მათ შორის, მაგ.,  დღეს მოისმინა საზოგადოებამ შსს-ში გამართული პირველი ბრიფინგი სპეცოპერაციის შემდეგ, სადაც მსგავსი  ინფორმაციის შესახებ არაფერი თქმულა.“  

დაკავებულების ადვოკატები აცხადებენ, რომ ჩხრეკისას ნარკოტიკული ნივთიერებები არ იქნა აღმოჩენილი 

სპეცოპერაციის ფარგლებში ჩატარებულია საგამოძიებო პროცედურები დაკავებულების სახლებში,  ავტომანქანებში, პირადი ჩხრეკა.

გიორგი ფანცულაია: „ - ერთ-ერთი დაკავებული, რომლის ინტერესებსაც ვიცავ, ვიყავი მასთან შესული და გავესაუბრე მას. დამიკავშირდა გამომძიებელი, რომ მის მიმართ აპირებენ ბრალის წარდგენას და შესაბამისად, ბრალის წარდგენის შემდგომ ასევე საქმის მასალების გადმოცემას. აქედან გამომდინარე, მე შევდივარ ახლა დროებით მოთავსების იზოლატორში, რათა დავესწრო ბრალის წარდგენას, გადმომეცეს საქმის მასალები და ამის შემდგომ უკვე ცნობილი იქნება, თუ რომელი მუხლის რომელი ნაწილით აპირებენ მისთვის ბრალდების წარდგენას, რა მტკიცებულებები აქვთ, და საერთოდ მისი დანაშაულობა-უდანაშაულობასთან დაკავშირებით, ამ ინფორმაციის შემდგომ მეტი დეტალური ინფორმაცია მექნება“. 

ხათუნა ხურცილავა: „ - დამიკავშირდა გამომძიებელი და მითხრა, რომ  ბრალი უნდა წარუდგინონ 6 საათზე და შესაბამისად, უნდა გადმომეცეს მტკიცებულებები აღნიშნულ სისხლის სამართლის საქმეზე. არ ვიცნობ საქმის მასალებს, არც აუდიოჩანაწერის დისკებს, არც მოწმეთა გამოკითხვის ოქმებს და შესაბამისად, მაგისთვის მოვედი, რომ ჩავიბარო მასალები. არ მომხდარა დაკითხვა და ჩვენ შევთანხმდით, რომ ის იყენებს დუმილის უფლებას.“
"ჩვენი თავისუფლებისთვის" - ამ ლოზუნგით 15 საათისათვის თბილისში რუსთაველის გამზირზე საპროტესტო აქცია დაიწყო 
საპროტესტო  აქციას პირდაპირ ეთერში გადასცემდა რუსთავი-2.

პარლამენტის შენობის წინ აქციის მონაწილეები ღამის კლუბებში ჩატარებულ სპეცოპერაციის ფორმას აპროტესტებდნენ და მომხდარზე  პასუხისმგებლობას მმართველ გუნდს აკისრებდნენ. აქციაზე გაისმა მოთხოვნებიც - გადადგეს შს მინისტრი გიორგი გახარია და პრემიერი გიორგი კვირიკაშვილი. გამზირზე მობილიზებული იყო სპეცდანიშნულების რაზმიც. აქციის მონაწილეებს შორის იყვნენ: სხვადასხვა არასამთავრობო ორგანიზაციებისა და კლუბების, პარტიების, საზოგადოების  წარმომადგენლები, ცნობილი სახეები. აქციის მონაწილეების განცხადებით, ირღვევა მათი თავისუფლება და უფლებები. რომ  პოლიციამ გადაამეტა საკუთარ უფლებამოსილებას და ამასთან დაკავშირებით უნდა მოხდეს შესაბამისი რეაგირება. მოძრაობა "თეთრი ხმაურის" წევრები ხელისუფლების წარმომადგენლებთან შეხვედრას და მოლაპარაკებებს ითხოვენ.
აქციის ორგანიზატორებმა სცადეს მოლაპარაკება საპატრულო პოლიციის დეპარტამენტის ხელმძღვანელთან -  აქციის მონაწილეებს სურდათ  გზის გადაკეტვა, რაზეც მათ უარი მიიღეს. მოგვიანებით, 19 საათისათვის ეს მოხერხდა. სამართალდამცველებს მათთვის წინააღმდეგობა არ გაუწევიათ და რუსთაველის პროსპექტიც გადაიკეტა. მოძრაობა გვიან ღამით აღდგა.
საღამოს აქციაზე   მოხდა მცირე ინციდენტი, ერთ-ერთი მოქალაქე დაუპირისპირდა შეკრებილებს, მიაყენა სიტყვიერი შეურაცხყოფა, იყო მცირე ფიზიკური დაპირისპირებაც, თუმცა მალევე, თავად აქციის მონაწილეებმა გაიყვანეს დებოშიორი  ტერიტორიიდან და განაცხადეს, რომ მომხდარი მიზანმიმართული პროვოკაცია იყო. 

აღსანიშნავია, რომ დღის პირველ ნახევარში ქაშუეთის ეკლესიასთან მობილიზებულები იყვნენ შსს-ს სპეციალური დანიშნულების რაზმის წარმომადგენლები. დღის მეორე ნახევრიდან მათ გადაინაცვლეს ეკონომიკის სამინისტროსთან.
„შაბათის კურიერის“ (21:00) მიხედვით, „ულტიმატუმი რომელიც აქციის მონაწილეებმა უშუალოდ გიორგი კვირიკაშვილს წაუყენეს,  მდგომარეობს იმაში, რომ ქვეყნის პრემიერმა საღამოს 10 საათამდე, ანუ  1 საათში უნდა გააკეთოს განცხადება და მიიღოს მათი ულტიმატუმი, ანუ დატოვოს თანამდებობა. იმ შემთხვევაში თუ მათი ეს ულტიმატუმი შესრულებული არ იქნება, მაშინ შესაძლოა რომ  აქციამ უკვე სხვა ფორმა მიიღოს.”
სიუჟეტის მიხედვით, „ულტიმატუმის ვადა ამოიწურა. დღეს საღამოს გაკეთებული განცხადების თანახმად, ქუჩაში გამოსული მრავალათასიანი საპროტესტო აქციის მონაწილეებმა მიმართეს საქართველოს პრემიერ-მინისტრს,  22:00 საათამდე გაეკეთებინა განცხადება და დაეფიქსირებინა საკუთარი პოზიცია. "კურიერს" საქართველოს მთავრობის ადმინისტრაციაში უთხრეს, რომ საქართველოს პრემიერი არანაირი განცხადების გაკეთებას არ აპირებს.”
აქციაზე გამომსვლელები ერთმანეთს ცვლიდნენ. გაკეთდა განცხადებები იმასთან დაკავშირებით, რომ  რამდენიმე კლუბში განხორციელებულ სპეცოპერაციას საკმაოდ ცუდი შეფასება მოჰყვა საერთაშორისო მედიაში.
ლაშა ბუღაძე: „ - ყველამ ნახა ეს ვანდალიზმი, ეს მანიპულაციაზე მიმართული ქმედება, იმიტომ, რომ ცდილობენ თითქოს და მოგვაჩვენონ, რომ ასე ებრძვიან ნარკოდანაშაულს. არავის არ სჯერა ამ ტყუილის, ამ სიცრუის და ამ ფარისევლობის, იმიტომ, რომ ასე არავინ არ ებრძვის ნარკოდანაშაულს, მათ გადასარევად იციან, ვინ ასაღებს ნარკოტიკს, ვინ არიან ჩართულები ამ პროცესებში და თუ უნდოდათ, ეს 3 თვის წინაც უნდა ექნათ და სხვა მეთოდებით და არა ისე, როგორც გუშინ ჩვენ ვნახეთ ეს ვანდალიზმი, როდესაც ყველაზე თავისუფალ ბირთვს ჩვენი ქვეყნის, მომავალ თაობას შეუვარდნენ და რა ვნახეთ ეს?! საერთოდ, რომელ პერსპექტივაზე და პროგრესზეა ლაპარაკი?!“
ირაკლი საღინაძე: „ - ეს არის ჩვეულებრივი ძალის დემონსტრირება, ასე ვთქვათ, პატრონი დაბრუნდა და პატრონმა დააყენა პალაჟენია, ესე ჟარგონზე რომ ვთქვათ. ჩვეულებრივად ლიბერალ, თავისუფლების მოყვარე ადამიანებს გამოგვიგზავნეს მესიჯი, რომ ჭკვიანად მოვიქცეთ რა და თან, აქ რამდენიმე კურდღლის თემაც არის. რა თქმა უნდა, შიდა წესრიგი ასე ვთქვათ, პარტიულიც ძალიან მნიშვნელოვანი იყო, ცოტა კალაძეს მისცხეს ტუჩებში, ეს არის და ეს, მაგრამ ამ კალაძისთვის ტუჩებში მიცხება საბოლოოდ გამოვიდა საზოგადოებისთვის, თავისუფლად მოაზროვნე ადამიანებისთვის ტუჩებში მიცხება“.

ნინო დანელია: „ - არავითარი გამართლება არ აქვს იმას, რაც ჩვენ ვნახეთ გუშინ, როგორ დასდევდნენ ისინი კლუბში ადამიანებს, რომლებიც გასართობად იყვნენ იქ მისულები, შემდეგ უკვე თავისუფალი მსვლელობის დროს და შემდეგ უკვე, პარლამენტის წინ, როგორ იჭერდნენ ადამიანებს და ტენიდნენ მანქანაში, ურტყამდნენ, ცემდნენ, შეურაცხყოფას აყენებდნენ. ეს იყო წარმოუდგენელი ამბავი და აუცილებლად, აქ არის ძალიან მკაფიოდ გასამიჯნი ერთმანეთისგან თემა, რომელიც ეხება ნარკომომხმარებლების დასჯას და მე მგონი, რომ აქ უბრალოდ არ შეიძლება, რომ ორი აზრი იყოს და როგორ ახერხებენ მთელი აი, ამ პროცესის მართვას შემდეგ უკვე ძალოვანი სტრუქტურები“.

ბაია პატარაია: „ - ნარკოტიკებთან ბრძოლის სახელით, რეალურად ხელისუფლება დაერია კლუბებს, კლუბურ ცხოვრებას. მე არ გამიკვირდება ეს ნაბიჯი განსაკუთრებით მას შემდეგ, რაც უკვე ყველაფრის რეგულირებას ცდილობენ, მას შემდეგ, რაც რელიგიური გრძნობების შეურაცხყოფაზე ალაპარაკდნენ, ყველაფრის დარეგულირება უნდათ ამ ქვეყანაში, ესეც არის კიდევ ერთი მორიგი ცენზურა თავისუფლებაზე და ცხოვრების კონკრეტულ სტილზე, რომელიც ბ-ნ ივანიშვილს არ მოსწონს... ნარკოტიკის მაგივრად შხამი შემოიტანეს ქვეყანაში და ხალხი მოკლეს. ამ ადამიანების სიცოცხლე მათ კისერზეა, იმიტომ რომ გაამართლონ თავიანთი დრაკონული კანონები, ხალხს კლავენ, ახალგაზრდებს წამლავენ, სასიკვდილოდ წირავენ იმისთვის, რომ მერე გამოვიდნენ და გვითხრან, ხედავთ, ხედავთ ხალხი კვდება. "ბასიანის" გამო კვდება კაცო, ხალხი ამ ქვეყანაში?“ 

ტატო ხარჩილავა: „ - ის სფერო, რომელიც ყველაზე მეტად ვითარდება, ის სფერო, რომელმაც ძალიან ბევრი ტურისტი მოზიდა ქვეყანაში, იქნა ფეხქვეშ გათელილი. ანუ, არ მინდა ძალიან პათეტიურად ჟღერდეს ახლა ჩემი გამოსვლა, მაგრამ მთელი ღამის განმავლობაში იქ ვიყავი და ვუყურებდი, თუ რა ფორმით ხდებოდა ეს ყველაფერი და ეს ფორმა აბსოლუტურად მიუღებელი იქიდან გამომდინარე, რომ შეიძლებოდა ამის ცოტა სხვაგვარად მოგვარება, შეიძლებოდა ვინც დაიჭირეს იმათი ინდივიდუალური აყვანა და არ იყო საჭირო ასე ვთქვათ, სახალხო ცირკი ამისათვის. ფაქტია, რომ ქვეყნის იმიჯი არის ძალიან ცუდად შელახული საერთაშორისო მასშტაბით.“
ზურაბ ჯაფარიძე: „ - გუშინდელ აქციას, ჩემი აზრით, ორი მიზანი ჰქონდა, ერთი იყო ჩვეულებრივი შოუ, რომელიც დაუდგეს ამ ქვეყნის მოსახლეობის ძალიან დიდი ნაწილს, რომელსაც დააჯერეს, რომ ვითომ პოლიცია ძალიან ეფექტურად მუშაობს და იჭერს რეალიზატორებს, რაც არის ზღაპარი და მტკნარი სიცრუე და მეორე იყო ჩვეულებრივი სადამსჯელო ოპერაცია აი, აქ მყოფი ადამიანების წინააღმდეგ, იმ ადამიანების წინააღმდეგ, რომლებიც პარასკევს და შაბათ საღამოს განტვირთვის სახით კლუბში ერთობიან. ამ ადამიანებს უთხრეს, რომ არანაირი ნარკოპოლიტიკის ცვლილება არ იქნება, პირიქით, შეიძლება უფრო მკაცრი ხელიც კი მოგხვდეთ, ვიდრე აქამდე ყოფილა. ჩემი აზრით, ცალსახად იყო ძალის გადამეტება და შსს არის მაგაზე პასუხისმგებელი და პასუხები აქვს კონკრეტულ რაღაცეებზე გასაცემი, იმიტომ, რომ მე ჩემი თვალით ვნახე, ადამიანებს როგორ არბევდა პოლიცია უმოწყალოდ, მათ შორის გოგონებსაც“.

სულხან სალაძე: „ - რატომ იყო საჭირო, რომ 12 მაისის ღამეს ჩატარებული ეს სპეცოპერაცია უნდა ყოფილიყო იმ ფორმით, რა ფორმითაც ჩატარდა? შსს-ს განცხადების მიუხედავად, ჩემთვის ღიად დარჩა კითხვები, თუ რა საჭიროება იყო იმისი, რომ ამ ფორმით ჩატარებულიყო ეს. ძალიან ბევრი კითხვა არსებობს რა თქმა უნდა და ამ კითხვებს უნდა გაეცეს პასუხი. მე ვფიქრობ, რომ არასამთავრობო ორგანიზაციები, როგორც ერთობლივად, ასევე ინდივიდუალურ რეჟიმში, ამ კითხვებს ძალიან მალე ოფიციალურ სახეს მისცემს და უკვე შსს-ს მიმართავს წერილობით“.

ზაალ უდუმაშვილი: „ - ეს იყო სადამსჯელო სპეცოპერაცია, ოღონდ არა ნარკორეალიზატორების წინააღმდეგ, არამედ იმ ახალგაზრდების წინააღმდეგ, რომლებიც ყოველ საღამოს კლუბში იკრიბებიან და ერთობიან. შინაგან საქმეთა სამინისტრო ვერ ან არ ებრძვის იმ მომაკვდინებელ ნარკოტიკს, რომელმაც უახლოეს დღეებში რამდენიმე ახალგაზრდის სიცოცხლე შეიწირა და ამის სანაცვლოდ განახორციელეს შტურმი თბილისის კლუბებზე და ეს იყო თვალსაჩინოებისთვის დადგმული სპეცოპერაცია, რათა რაღაც ძალის დემონსტრირება მოეხდინათ შინაგან საქმეთა სამინისტრო და ასეთ არაადეკვატურ ქმედებებზე ყოველთვის იქნება საზოგადოების ადეკვატური რეაქცია, სწორედ ამის მომსწრენი ვართ დღეს ჩვენ აქ.  თუ ეჭვი ჰქონდათ და საკონტროლო შესყიდვებიც განახორიცელა შსს-მ და იცოდნენ კონკრეტული პირები, ვინც ვაჭრობდა ნარკოტიკებით, მათი აყვანა ხომ შეიძლებოდა გარეთ და არ მომხდრიყო ასეთი თვალსაჩინოდ დადგმული სპექტაკლის გამართვა, რაც ჩვენ გუშინ ვიხილეთ? ასე რომ  იმ განცხადებამ, რომელიც მე დღეს მოვისმინე შსს-დან მხოლოდ კიდევ უფრო დაამძიმა ვითარება“. 

ლევან სამუშია: „ - ეს იყო მიმართული საზოგადოების დასაშინებლად და იყო ძალის დემონსტრირება, ვინაიდან მათ მიერ გაცხადებული ის პოზიცია, რომ  მათ იცოდნენ და საკონტროლო შესყიდვებს აწარმოებდნენ თურმე  და იცოდნენ თითოეული მათგანის ადიგლმდებარეობა და დღეებით ადრე, რომ ეს ადამიანები საწამლავებს ავრცელებდნენ. მათივე პოიციიდან გამოდინარე მათ არაფერი არ  მოიმოქმედეს და უნდოდათ ხალხმრავალ ადგილას ამის ჩატარება. შეიარაღებული ძალები გამოიყვანეს ლამის და სპეცოპერაციები ჩაატარეს, სადაც ახალგაზრდების თავშეყრის ადგილი იყო. აქედან გამომდინარე,  უნდა გასცეს პასუხი შინაგან საქმეთა სამინისტრომ და ხელისუფლებამ, თუ რატომ გახდა ამ ღონისძიების ჩატარება აუცილებელი და რატომ არ მოხერხდა ისე, რომ ეს ადამიანები თუ დამნაშავეები იყვნენ, დაეკავებინათ უმტკივნეულოდ, რის შესაძლებლობაც ჰქონდათ. წინააღმდეგ შემთხვევაში, თუ ამ კითხვებზე ვერ მივიღებთ პასუხს, იქმნება შთაბეჭდილება, რომ ქვეყანაში იწყება ნულოვანი ტოლერანტობა და ნულოვანმა ტოლერანტობამ ამ ქვეყანას რაც მოუტანა, ყველამ კარგად ვიცით.“
თამარ კორძაია: „ - 8 ადამიანის დაკავებას მსგავსი ტიპის სპეცოპერაციები არ სჭირდება. ასეთი სპეცოპერაციები ტარდება ტერორისტების წინააღმდეგ და გუშინ, რაც მოხდა, ეს იყო სწორედაც რომ ძალის დემონსტრირება და ეს დაემთხვა სწორედ ბიძინა ივანიშვილის დაბრუნებას პოლიტიკაში და ამას მოჰყვება საპასუხო რეაქცია იმიტომ, რომ არცერთი ადამიანი საქართველოში უკვე ამ მეთოდებს არ მიიღებს, დასრულდა საბჭოთა მეთოდებით მმართველობა ამ ქვეყანაში.“
დათა გაბუნია: „ - დღეს ქალაქი არის პარალიზებული, კახა გაგექცა ქალაქი, კახა გამოდი! არ გვიშვებთ კლუბებში? აი, ეს გახდება ყველაზე დიდი კლუბი საქართველოში, საქართველოს პარლამენტი. დღეს აქ ვცეკვავთ ყველა ჩვენს დაკრულზე, თქვენს დაკრულზე დღეს აღარავინ აღარ იცეკვებს.  დიჯეებსა და სპეცრაზმელებს შორის საფეხბურთო მატჩით ვერ გაიმართება. სამწუხაროდ, ალბათ ჩვენ აქ ცოტა ხანი არ მოგვიწევს დგომა, 17 მაისსაც აქ ვიდგებით და ალბათ სავარაუდოდ 26 მაისსაც აქ აღვნიშნავთ საქართველოს დამოუკიდებლობის100 წლის თავს და ჩვენ დავამტკიცებთ, რომ ჩვენ ვართ დამოუკიდებლები და თავისუფლები“.
საპროტესტო აქციას  შეუერთდა პრეზიდენტის ადმინისტრაცია. 

ანა ნაცვლიშვილი: „ - პრეზიდენტის დავალებით ვაკვირდებით მიმდინარე აქციას. ძალიან მნიშვნელოვანია რომ ამ აქციაზე ადამიანებმა შეუფერხებლად ისარგებლონ შეკრების და მანიფესტაციის კონსტიტუციური უფლებით. რაც შეეხება გუშინ ჩატარებულ სპეცოპერაციას, აუცილებელია, რომ ყველა გარემოება ამ სპეცოპერაციასთან დაკავშირებით გახდეს დეტალური, სწრაფი და მიუკერძოებელი შესწავლის საგანი.  მათ შორის - საპარლამენტო ფორმატში. რატომ გახდა სპეცოოპერაციის ჩატარება აუცილებელი მაინც და მაინც ამ დროს და ამ ფორმით, ყველა საკითხს უნდა გაეცეს ამომწურავი პასუხები, რაც საზოგადოებაში არის. რა თქმა უნდა, შსს-ს და ზოგადად სახელმწოიფოს აქვს ნარკოტიკის უკანონო რეალიზაციასთან ბრძოლის მუდმივი ვალდებულება,  მაგრამ ის, რაც გუშინ მოხდა, აჩენს ძალიან ბევრ კითხვებს და ამ კითხვებზე აუცილებელია პასუხების გაცემა.“ 
გვიან ღამით რუსთაველის გამზირზე მიმდინარე აქციაზე საქართველოს პრეზიდენტის პოლიტიკური მრჩეველი ფიქრია ჩიხრაძე მივიდა. როგორც მან ჟურნალისტებთან საუბრისას განაცხადა, მნიშვნელოვანია, რომ აქცია მშვიდობიანად წარიმართოს და ეს იყოს უზრუნველყოფილი შესაბამისი ორგანოების მიერ. პრეზიდენტის დავალებით ადმინისტრაცია აკვირდება და  მომავალშიც დააკვირდება აქციას.
აქციას მიმართა ტურისტმაც. 

ალა დამჯი: „ - ლონდონიდან ვარ, აქ ერთი კვირით ჩამოვედი. "ბასიანზე" სამშაბათს ვიყავით, მაგრამ ვიცით, რომ გუშინ ღამით ყველა ბარი დაიხურა ქალაქში. ადგილი ჰქონდა ძალის გამოყენებასაც, რა ეწინააღმდეგება იმას, რაც უნდა ხდებოდეს ისეთ ქვეყნებში, რომლებიც შედარებით ახალი აღმოჩენაა ტურისტებისთვის. მე პირადად, მსგავსი გამოცდილება ჯერ არ მქონია. სწორედ ამიტომ მოვედით აქ, პოლიციის მხრიდან ძალადობისა და აგრესიის გამო. აქ ყოფნით ჩვენს მხარდაჭერასა და სოლიდარობას გამოვხატავთ“.
მოგვიანებით აქციაზე მუსიკა ჩართეს და  ცეკვა დაიწყეს. მოგვიანებითვე აქციის ორგანიზატორებმა განაცხადეს, რომ არ აპირებენ დაშლას, რომ პრემიერ-მინისტრ გიორგი კვირიკაშვილის აძლევენ  ვადას 22:00 საათამდე იმისათვის, რომ მან გააკეთოს სპეციალური განცხადება საჯაროდ. აქციის მონაწილეებმა მოითხოვეს, რომ გიორგი კვირიკაშვილმა პასუხისმგებლობა აიღოს საკუთარ თავზე, ან თქვას, თუ ვის აკისრებს პასუხისმგებლობას იმაზე, რაც მოხდა.

დავით სუბელიანი: „ - გავრისკეთ, დავიკავეთ მთელი ქუჩა, პოლიციამ გაითვალისწინა ეს. ეს არის ძალიან კარგი, პირველი ნიშანი დიალოგისა, რაც გუშინ სახეზე არ იყო საერთოდ. მთავარია შვინარჩუნოთ ეს მუხტი, მთავარი პროცესი არის მნიშვნელოვანი. ჩვენი ამოცანა აქ არის პროცესის შენარჩუნება და არა საბოლოო მიზნის, იმიტომ, რომ ეს ალბათ, რამდენიმედღიანი პროცესი იქნება, რათა საერთოდ კუთხეში მივიყვანოთ ხელისუფლება, კრიზისი შევქმნათ, უკვე არსებული კრიზისი კიდევ უფრო თვალსაჩინოდ დავხატოთ და მივაღებინოთ ის გადაწყვეტილება, რომელიც მისაღები არის.“
მიხეილ ბენიძე: „ - ეს იყო აბსოლუტურად ძალის დემონსტრირება, არასწორად დაგეგმილი ოპერაცია. ამიტომ, ძალიან მნიშვნელოვანი არის, რომ ამ ოპერაციაზე პასუხისმგებელი პირების პასუხისმგებლობის საკითხი დადგეს, როგორც პოლიტიკური, ასევე სამართლებრივი პასუხისმგებლობა. ძალიან მნიშვნელოვანი არის, რომ საზოგადოების ხმა ისმის, იმიტომ, რომ ეს აღარ არის ნარკოპოლიტიკის საკითხი, ეს არის, რაც ჩვენ ვნახეთ, გამოხატვის თავისუფლების, შეკრების თავისუფლების, ზოგადად ამ ქვეყანაში თავისუფლების და ადამიანის შეკრებების საკითხი.“
ანა სუბელიანი: „ - დაუყოვნებლივ გადადგეს შს მინისტრი გიორგი გახარია. კეთილი ინებოს პრემიერმა და იგრძნოს პოლიტიკური პასუხისმგებლობა და მანაც დატოვოს თანამდებობა, იმიტომ, რომ ის არის პასუხისმგებელი იმ პოლიტიკურ კურსზე, რომელსაც მთავრობა ახორციელებს. დაისაჯოს ყველა ის ადამიანი, რომელიც პასუხისმგებელია იმ სისასტიკეზე, რომელიც წუხელ განხორციელდა ჩვენს მიმართ“.

ზურაბ ჯაფარიძე: „ - აქციის ორგანიზატორებმა სხვადასხვა მოთხოვნები წამოაყენეს. მე პირადად მოსული ვარ აქ ერთადერთი მოთხოვნით, რომ ნარკოპოლიტიკა ამ ქვეყანაში შეიცვალოს და პოლიცია აღარ იქცეოდეს ისე ვალურივით, როგორც იქცეოდა გუშინ ღამე, როდესაც დაარბიეს ადამიანები. გუშინ ღამე იყო ჩვეულებრივი სადამსჯელო ოპერაცია ამ ადამაინების წინააღმდეგ და ეს არ იყო არანაირი სპეცოპერაცია რეალიზატორების გამოსავლენად“.

სოფო ვერძეული: „ -  ჩვენი მთავარი მოთხოვნა ამ ეტაპზე, რა თქმა უნდა, არის იმ ძალადობრივი ინციდენტების და უკანონო დაკავებების ფაქტების გამოძიება პროკურატურის მხრიდან, რასაც ადგილი ჰქონდა გუშინდელი ღამის განმავლობაში და შესაბამისი პასუხისმგებელი პირების გამოკვეთა, ვინც დაგეგმა და მიიღო გადაწყვეტილება სპეცოპერაციის ამ ფორმით ჩატარების შესახებ.“
დავით კოვზირიძე: „ - მოგესალმებით საბჭოთა კავშირში, ეგრე გათენდა დღეს, ჩელიაბინკში გავიღვიძეთ უცებ. მე 30 წლის წინ ვიდექი აქ პირველად და მაშინ საბჭოთა კავშირი დავანგრიეთ ჩვენ, 17 წლის ბიჭი ვიყავი, ეტყობა ვერ დავანგრიეთ კარგად.“
მაქს მაჩაიძე: „ - იმის მაგივრად, რომ ყველა ერთი ოჯახივით, ერთი აი ამხელა ქვეყანაა, რომელიც უნდა ფუნქციონირებდეს როგორც დიდი ოჯახი და ერთმანეთს უვლიდესყველა და ამის მაგივრად, ერთმანეთს იჭერთ ყველა და ამ ომობანას თამაშობთ და ყველას გვრთავთ შიგნით და რა პონტია ვერ გავიგე, ვერ ვხვდები, ვერასდეოს ვერ მივხვდები“.

ლაშა მესხი: „ - ათასგვარ სისულელეს ვისმენთ ბოლო რამდენმე საათია, რომ ჩვენ აქ რაღაცა კაიფს ვაპრავებთ, ჩვენ რაღაცა ჩვენს გართობას ვიცავთ. არა მეგობრებო, ჩვენ ვიცავთ თავისუფლებას! ჩვენ ვართ ძალადობის წინააღმდეგი და ჩვენ მათ დაკრულზე არ ვცეკვავთ.“
ნინო შაბურიშვილი: „ - "ბასიანი" და სხვა კლუბები არის ადგილი, სადაც ჩვენ ვიკრიბებით, პროგრესულად მოაზროვნე ადამიანები, რომელსაც გვჯერა თავისუფლების, რომელსაც გვინდა ევროპული ქვეყანა. "ბასიანი" არის ადგილი, სადაც ვიკრიბებით და ვლაპარაკობთ იმაზე, რომ ხე არ დარჩა ქალაქში, რომ მშენებლობებმა შეჭამა ბუნება, ვლაპარაკობთ ყველა რიგ პრობლემებზე, რომელიც უკვე წლებია დაგროვილია, დაწყებული საბჭოთა კავშირის პრობლემებიდან, რომლებიც დღემდე არ გვარდება“.
ნინო ბოლქვაძე: „ - გუშინ გამოიყვანეს ჯარი საკუთარი მოსახლეობის წინააღმდეგ, ჩვენს დასარბევად. არ არსებობს თავისუფლება თანასწორობის გარეშე. მანამ სანამ ეს საზოგადოება იქნება დაყოფილი სოციალურ ჯგუფებად და დემონიზებას მოახდენს ხელისუფლება სხვადასხვა ნიშნით, მანამდე ჩვენ წინ ვერ წავალთ. ჩვენ გვეუბნებიან, იყავით თქვენს საძინებლებში, გარეთ ნუ გამოდიხართ და საძინებლებში არ გივარდებით, მაგრამ გუშინ შემოგვივარდნენ. მანამ სანამ სრულიად საზოგადოებას ამაზე არ ექნება სათანადო რეაქცია, მანამ სანამ ჩვენ ყველა ერთად თანასწორობას არ მოვითხოვთ, არავის გვეშველება საერთოდ.“  

ბექა წიქარიშვილი: „ - სამწუხაროდ, ჩვენს ქვეყანაში უკმაყოფილების დონე ძალიან მაღალია და მინდა, რომ თითოეულ იმ ადამიანს,  ვისაც სურს გააჟღეროს თავისი უკმაყოფილება დავუტმო, იმ ადმიანებს ვინც იბრძვიან მათი უფლებებისა და თავისუფლებებისთვის.სოლიდარობა, თავისუფლება, თანასწორობა!“        

ირაკლი კიკნაველიძე: „ - სამწუხაროდ, საქართველო პოლიციის და ხელისუფლების ქმედებები ემსახურება არა ქართველი ხალხის და საქართველოს მოქალაქების ინტერესებს, არამედ ემსახურება მათ პირად შურისძიებას. იმიტომ, რომ გუშინდელი ამბით, როგორ ციქცეოდა საქართველოს ხელისუფლება, ვერც ნარკოტიკების ბრუნვას ვერ შეანცირებს და ვერ იმას უზრუნვეყოფ, რომ ადამიანები აღარ გარდაიცვალონ“. 

ნატა ფერაძე: „ - ასე დაწყებულა არაერთი ძალიან კარგი და პოზიტიური რევოლუციები, კლუბებიდან და მე მგონი თვითო შსს იჩალიჩებს ამას, რომ დაიწყება ძალიან სერიოხული პროცესები“. 

დღის  ბოლოს „თეთრი ხმაურის“ მიერ ორგანიზებულ აქციაზე პარლამენტის წინ გადაწყდა, რომ აქციის მონაწილეების მთელი ღამის განმავლობაში დარჩებოდნენ რუსთაველის პროსპექტზე.
საპროტესტო აქციები ჩატარდა რეგიონებშიც 
"ჩვენ მოვიგებთ ომს", "თავისუფლებასთან წააგებთ", "ჩვენი თავისუფლებისთვის" - ასეთი ლოზუნგებით საპროტესტო აქცია გაიმართა ქუთაისში. თეთრ ხიდზე ადგილობრივები  შეიკრიბნენ და ღამის კლუბებში ჩატარებული სპეცოპერაცია გააპროტესტეს. აქციის მონაწილეები მმართველ გუნდს მოუწოდებენ, შეცვალოს ანგარიშსწორების მეთოდები და სახელმწიფომ საკუთარი მოქალაქეების თავისუფალი ნების ნაცვლად ნარკომოვაჭრეებს ებრძოლონ. აქციის მონაწილეები  უკვე თბილისისკენ დაიძრნენ და რუსთაველის გამზირზე მიმდინარე აქციას შეუერთდებიან.

თემურ ცამციშვილი: „ - თუ ვინმეს ჰგონია. რომ გუშინ  სახელმწიფომ იბრძოლა ნარკოტიკების და ნარკორეალიზატორების წინააღმდეგ, ეს არის დიდი შეცდომა, ეს არის  თავისუფლების წინააღმდეგ ბრძოლა და თავისუფლებასთაბ ბრძოლა აუცილებლად მარცხით მთავრდება, ჯერ არ ახსოვს ისტორიას თავისუფალი ნების წინააღმდეგ  წასულიყოს სახელმწიფო და ეს ბრძოლა  სახელმწიფოს გამარჯვებით დამთავრებულიყოს“. 

ხმაური იყო ბათუშიც, სადაც აქციის სამი მონაწილე დააკავეს. დაახლოებით 1 საათში სამივე მათგანი ხელწერილის საფუძველზე გაათავისუფლეს. მოგვიანებით აქციის მონაწილეებმა გათავისუფლებულ მეგობრებთან ერთად წინასწარი დაკავების იზოლატორიდან 6 მაისის პარკისკენ გადაინაცველს. 

საპროტესტო აქცია გაიმართა გორშიც.  აქციის მონაწილეები გმობენ სამართალდამცავების მიერ ღამის კლუბებში მოწყობილ სპეცოპერაციას და ხელისუფლებას ნარკოპოლიტიკის შეცვლისკენ მოუწოდებენ.

გიორგი დვალიშვილი: „ - ქალაქი გორი და მათ შორის მეც, ვუერთდებით   იმ აქციას, რომელიც ამ წუთებში მიმდინარეობს ქ. თბილისში. ჩვენთვის მიუღებელია ის ძალადობრივ მეთოდები, რა მეთოდებითაც პოლიცია გასულ რამეს მოექცა ჩვენს ახალგაზრდებს და მოქალაქეებს“. 

გვანცა დოლუაშვილი:  „ - ჩემი აზრით, არ არსებობს მიზანი, რომელსაც ძალადობა ვერ გააუფასურებს და გუშინ რაც არ უნდა დიადი მიზანი ყოფილიყო, ნარკორეალიზატორების დაკავება, ეს იმ ფორმებით მოხდა, რომ სრული უგულვებელყოფა იყო ადამიანის უფლებების და შესაბამისად, ამან დატოვა ეჭვი, რომ  ეს იყო უბრალოდ ძალის დემონსტრირება და ხელისუფლება შეეცადა საკუთარი ძალით დაპირისპირებოდა თავისუფალი ადამიანების ერთობას.“ 
ნარკორეალიზების ფაქტზე დაკავებულ  პირებს საღამოს ბრალი  წარუდგინეს
ბრალდება დაკავებულთა უმრავლესობას წაყენებული აქვს სსსკ 260-ე მუხლის მე-3, მე-5 და მე-6 მუხლებით. აღნიშნული მუხლები ითვალისწინებს ნარკოტიკული ნივთიერების უკანონო შეძენა-შენახვა-გასაღებას განსაკუთრებით დიდი ოდენობით. როგორც ადვოკატები აცხადებენ, მათი დაცვის ქვეშ მყოფთა უმრავლესობა იყენებს დუმილის უფლებას და არ საუბრობს იმ ბრალდებასთან დაკავშირებით, რომელიც მათ გამოძიებამ წარუდგინა. ადვოკატების უმრავლესობამ ხელი მოაწერა გაუთქმელობის პირობას,  ადვოკატების ნაწილმა უარი განაცხადა. ადვოკატებისთვის გაუგებარია, თუ რატომ ითხოვს ბრალდების მხარე გაუთქმელობაზე ხელის მოწერას იქიდან გამომდინარე, რომ ზოგიერთ მათგანს საქმის მასალები ამ დროისთვის საერთოდ არ გადასცემია, ზოგიერთი მათგანი კი მიიჩნევს რომ მაღალი საზოგადოებრივი ინტერესიდან გამომდინარე, ბრალდების მხარე არ უნდა ითხოვდეს გაუთქმელობაზე ხელის მოწერას.

გიორგი ფანცულაია: „ - ჩემი დაცვის ქვეშ მყოფ პიროვნებას წაუყენეს ბრალი 260-ე მუხლის მე-3 და მე-5 ნაწილით, ეს ეხება როგორც მოხმარებას, ასევე გასაღებას. უშუალოდ საქმის მასალები, მიუხედავად, რომ ბრალის წარდგენა მოხდა, ჯერჯერობით არ გადმოგვეცა. შესაბამისად, რამდენად დასაბუთებული არის პროკურატურის მოთხოვნა ამ ეტაპზე, ამაზე საუბარი უბრალოდ შეუძლებელია“.

ხათუნა ხურცილავა: „ - ერთი ადამიანი ადებს 8 ბრალდებულს ხელს. ერთნაირად ადებს ჩვენებას, ერთნაირად ადებს ხელს და ერთნაირ ნარკოტიკს უთითებს ყველას. საერთოდ არ იცნობს ამ პიროვნებას, პირველად ესმის სახელი და გვარი და ამბობს, რომ არანაირი ურთიერთობა არ მქონია ესეთ პიროვნებასთანო, თავს არ ცნობს დამნაშავედ, ამ ეტაპზე იყენებს დუმილის უფლებას“.

ირაკლი ჩუტკერაშვილი: „ - დანაშაული ითვალისწინებს სსსკ-ს 260-ე მუხლის მესამე ნაწილის ქვეპუნქტს და მეხუთე ნაწილს, რომელიც გულისხმობს დიდი ოდენობით ნარკოტიკული ნივთიერების შეძენა-შენახვას და გასაღებას. რაც შეეხება გამოძიებაში არსებულ ცნობებს, მე ვერ გეტყვით იმიტომ, რომ ხელი მაქვს მოწერილი გაუთქმელობაზე. ძალიან დიდი ემოციური ფონი მოჰყვა ამ ყველაფერს. ამ მტკიცებულების გახმაურება გარკვეულწილად დააზარალებს, მათი აზრით, გამოძიებას. ვფიქრობ, რომ ეს ასე არ არის იმიტომ, რომ ხალხმა უნდა იცოდეს, რა მოხდა და როგორ მოხდა.“

გია გოროზია: „ - ამ ეტაპისთვის რაიმე სახის მტკციებულება გამოძიების მხრიდან არ გადმოგვცემია. შესაბამისად, არ ვიცნობთ საქმის მასალებს. წარმდოგენა არ გვაქვს, თუ რა მტკიცებულებებს ეყრდნობა ბრალდების მხარე. ამბობენ, რომ არსებობს ჩანაწერი, მაგრამ ჩანაწერი ჩვენ არ გადმოგვცემია, შესაბამისად, იდენტიფიცირება არ მოგვიხდენია, არის თუ არა ნამდვილად ის პირი, რომელიც დავუშვათ ყიდის თუ იღებს ნარკოტიკულ საშუალებას.  მას პირადი ჩხრეკისას, ასევე საცხოვრებელი ბინის ჩხრეკისას რაიმე სახის ნარკოტიკული საშუალება არ ამოუღიათ“. 

ადვოკატებს კი მიაჩნიათ, რომ აუცილებელია  ექსპერტიზა ჩაუტარდეს შსს-ს მიერ გავრცელებულ ვიდეომასალას. შსს-ს მიერ გავრცელებულ მასალაში ჩანს ნარკოტიკულ ნივთიერების გასაღების პროცესი. გამოძიება ამტკიცებს, რომ მასალა გადაღებულია ქალაქის სხვადასხვა უბანში, ასევე ღამის კლუბების მიმდებარე და შიდა ტერიტორიაზე.

ზურაბ ჯაფარიძე გაათავისუფლეს (რუსთავი-2)
„გირჩის“ საპრეზიდენტო 12 მაისის გამთენიისას პარლამენტის შენობასთან დააკავეს,  ის  ღამის კლუბებში ჩატარებულ სპეცოპერაციას აპროტესტებდა. 5-საათიანი გაუჩინარების შემდეგ ზურაბ ჯაფარიძე გლდანი-ნაძალადევის პოლიციის სამმართველოს შენობდან გაათავისუფლეს. 
ზურაბ ჯაფარიძე: „ - მაკატავეს ცოტახანი, მერე ცოტახანი მასმენინეს კარგი მუსიკა მანქანაში, შემდეგ უფროსს ესაუბრნენ. მექცეოდნენ ძალიან წესიერად, ზრდილობიანად... მიზეზი, რომ დამაკავეს თვითონაც არ იცოდნენ, მაგრამ განყოფილებაში როცა მიმიყვანეს, ეს იყო გლდანი-ნაძალადევიის განყოფილება, სადაც გავატარე 3 საათი.“
ჯაფარიძე იმ დროს აიყვანეს,  როცა რუსთავი-2-ს ინტერვიუს აძლევდა.  მთელი ღამის განმავლობაში მისი ადგილსამყოფელი უცნობი იყო. ის დაკავებამდე ღამის ეკონომიკის გავითარების პროექტის ხელმძღვანელს სერგი გვარჯალაძეს სთხოვდა  მომხდარის დეტალები დედაქალაქის მერთან გაერკვია. 

სერგი გვარჯალაძე: „ - ვფიქრობ, რომ ეს ფორმა, რომელიც მესამე საათია, ვუყურებთ, არის ძალიან ცუდი ფორმა, რომელიც ჩვენი ქვეყნისთვის მიუღებელია, ძალიან ცუდად წარმოაჩენს ჩვენს ქვეყანას, არ ვიცი, რა მიზეზი ჰქონდა პოლიციას. ის ინფორმაცია მაქვს, რაც გამოქვეყნდა, მარგამ ფაქტია, რომ ასეთი სიტუაცია არავისთვის არ არის მომგებიანი, კი არა დამაზიანებელია მთლიანად ქვეყნისთვის“. 
ზურაბ ჯაფარიძე: „ - ადამიანებს იტაცებენ და არ ვიცით, სად მიჰყვათ,  თქვენ ხომ საჯარო მოხელე ხართ? ვინმე ზემდგომთან შეგიძლიათ დარეკოთ,  რომ ერთი ადამიანი მოვიდეს და პასუხი გაგვცეს?“
სერგი გვარჯალაძე: „ - თქვენსავით ზუსტად იგივე კითხვები მაქვს მეც.“
ზურაბ ჯაფარიძე:  „ - ხო და იქნებ ნომერი გქონდეთ, რომ ვიღაცას დავურეკოთ?“ 

სერგი გვარჯალაძე: „ - მე იმ ნომრებზეც, რაზედაც შეიძლებოდა დარეკვა, დარეკილი მაქვს. კახა კალაძის ნომერი არ მაქვს, მაგრამ ვისთანაც შეიძლებოდა ამ კითხვის დასმა, ყველასთან დავსვი. აქ ჩვენ ახლა ღამის ეკონომიკაზე რომ ვერ ვლაპარაკობთ ფაქტია. მე მქონდა კომუნიკაცია პოლიციასთან და ისინიც, ვგრძნობ, რომ უხერხულ მდგომარეობაში არიან გარკვეულწილად“.  
12 მაისის მოვლენები პოლიტიკოსებმა შეაფასეს

ოპოზიცია  სპეცოპერაციით უკმაყოფილოა, ხელისუფლება კი მომხდარს შექნილი ვითარების აუცლებლობით ხსნის. 

გია ბარამიძე: „ - შევარდნენ მრავალათასიან კლუბში, სადაც უამრავი ტურისტია, უამრავი თბილისელი, საქართველოში ჩამოსული მოქალაქე ისვენებს და ერთობა ღამის კლუბში, არის აბსოლუტურად მოწყვეტილი აი, ამ ამოცანასთან“.

ელენე ხოშტარია: „ - ახალგაზრდები იღუპებიან ნარკოტიკისგან და ესეც არის არასწორი ნარკოპლიტიკის შედეგი და ნაცვლად იმისა, რომ  სწორედ ამას ებრძოლოს ხელისუფლება, ისინი გადავიდნენ თავისუფალი, წესიერი მოქალაქეების  მიმართ ძალადობაზე.“  

ზურაბ ჯაფარიძე: „ - თუ ვინმეს კიდევ რაღაც ილუზიები ჰქონდა იმასთან დაკავშირებით, რომ ქვეყანაში ნარკოპოლიტიკა შესაძლოა შეიცვალოს, ხელისუფლებაში შესაძლოა, არსებობდნენ პროგრესული ძალები და რეგრესული ძალები, ამ პროგრესულ ძალებს მხარი დავუჭირეთ და იქნებ გაიმარჯვონ და იქნებ გავიდეს ეს კანონპროექტი, მგონია, რომ ეს ილუზიები ყველასთვის დამთავრდა“. 

ანა ნაცვლიშვილი:  „ - აუცილებელია სპეცოპერაციასთან დაკავშირებული ყველა ფაქტი და გარემოება სწრაფად, მიუკერძოებლად და დეტალურად იყოს შესწავლილი, მათ შორის სპეცოპერაციის ჩატარების აუცილებლობა იმ დროს, იმ ადგილას და იმ ფორმით.“
ქართულ ოცნებაში ამბობენ, რომ ნარკოდანაშაულთან ბრძოლა ხელისუფლების ნომერ პირველ პრიორიტეტად რჩება. ღამის კლუბებში ღამით ჩატარებული სპეცოპერაცია კი ლეგიტიმური იყო, ვინაიდან სამართალდამცველებს სასამართლოს განჩინება ჰქონდათ. 

მამუკა მდინარაძე: „ - ჩვენ მაქსიმალურად უნდა ვეცადოთ, რომ რაც შეიძლება ნაკლები დისკომფორტი   შევუქმნათ ადამიანებს, რომლებიც არაფერს აშავებენ და გართობის მიზნით არიან კონკრეტულ ადგილებზე მისულები.  ჩვენ ასევე, საფრთხე არ უნდა შევუქმნათ ტურიზმს, პირიქით ხელი უნდა შევუწყოთ, განვავითაროთ დედაქალაქში და სხვა ქალაქებში ღამის ეკონომიკა.“
სოფო კილაძე: „ - ჩვენ ძალიან ყურადღებით დავაკვირდებით ამ მოვლენებს და აუცილებლად გავუწევთ მონიტორინგს ჰქონდა თუ  არა ადამიანის უფლებების დარღვევას ამ შემთხვევაში ადგილი“. 
აკაკი ზოიძე: ნარკოტიკულ საშუალებებზე ფიზიკური და ფინანსური ხელმისაწვდომობის შემცირება ერთ-ერთი ყველაზე უფრო ეფექტიანი საშუალებაა ნარკოპრობლემის გადასაჭრელად   (საზოგადოებრივი მაუწყებელი)

ჯანდაცვის კომიტეტის თავმჯდომარემ დეპუტატმა აკაკი ზოიძემ, რომელიც ნარკოლიბერალიზაციის მომხრეა , „მოამბის“ 21 საათის გამოშვებაში ისაუბრა.

აკაკი ზოიძე: „ - მე ახლა ვერ ვხედავ, რაღაც გამოუვალი მდგომარეობა იყოს, ჩვენ გვქონდა გარკვეული, გუშინ ჩატარებული სპეცოპერაციის შედეგად, პროტესტის შეგრძნება ახალგაზრდების გარკვეულ ნაწილში გაჩნდა, ჩვენს მოქალაქეებში რაღაცა დაუცველობის შეგრძნება იმასთან დაკავშირებით, რომ ისინი მოულოდნელად, დასასვენებლად მისულები გახდნენ ასეთი მასშტაბური აქციის მომსწრე ისე, რომ მათ არ ჰქონდათ სრული ინფორმაცია რატომ და როგორ ხდებოდა ეს ყვეალფერი. ამ კითხვებზე პასუხის გაცემა ჯერ კიდევ წინ არის ნაწილობრივ, ნაწილობრივ ამას უკვე გასცა შსს-მ... 
მე მგონი, არავისთვის სადავო არ არის ნარკორეალიზაციის აღკვეთა, თან ისეთ პირობებში, როდესაც ქვეყანაში წინასწარი ინფორმაციით, შემოსულია ნარკოტიკული საშუალება, რომლის ზედოზირების რისკი უკიდურესად მაღალია და პირისპირ სასიკვდილო საფრთხეს შეიცავს მისი მომხმარებლისთვის და ამას შეეწირა ჯერ კიდევ დაუდასტურებელი მონაცემით, რამდენიმე ახალგაზრდას სიცოცხლე ბოლო 2 კვირის განმავლობაში. ამ ნარკოტიკის რეალიზაციის აღკვეთა და ზოგადად, ნარკოტიკების რეალიზაციის აღკვეთა არის შსს-ს ერთ-ერთი უმთავრესი ამოცანა, რომელსაც ის ახორციელებს გასული 3 თვის განმავლობაში საკმაოდ აქტიურად, რაც მხოლოდ მისასალმებელია, იმიტომ, რომ მიწოდების შემცირება, როგორც ფიზიკური ხელმისაწვდომობის, ისე ფინანსური ხელმისაწვდომობის ნარკოტიკულ საშუალებებზე, არის ერთ-ერთი ყველაზე უფრო ეფექტიანი საშუალება, რომ ჩვენ გადავჭრათ ნარკოპრობლემა ამ ქვეყანაში... 
რაც შეეხება თვითონ აქციის ჩატარების ფორმას, ფორმაზე არის კითხვები იმასთან დაკავშირებით. რაც ჩვენ შსს-მ გვითხრა, ეს გახდა გადაუდებელი აუცილებლობით გამოწვეული, ანუ საუბარი იყო ადამიანების სიცოცხლის გადარჩენაზე პირდაპირი მნიშვნელობით, რადგან ინფორმაცია, რომელიც მათ ჰქონდათ იმ დაკავებული, უფრო ადრე დაკავებული ნარკორეალიზატორებისგან, თუ სხვა წყაროებით, რომ უკვე გავრცელებული იყო სინთეზური ნარკოტიკების გარკვეული რაოდენობა ამ კლუბებში მყოფ ახალგაზრდებზე, კლიენტებზე თუ სტუმრებზე და აუცილებელი იყო გადაუდებლათ მათი ამოღება, რათა არ მომხდარიყო ახალგაზრდების თუ სტუმრების სიცოცხლის მოსპობა, როგორც სავარაუდოდ გვქონდა ეს გასული კვირების განმავლობაში, ღამის კლუბების ასე ვთქვათ კლიენტებს შორის. ეს გადაუდებელი აუცილებლობის თემა, რა თქმა უნდა, გადაწონის ამ შემთხვევაში იმ უარყოფით ეფექტს, რომელიც ჰქონდა ამ აქციას და ეს უარყოფითი ეფექტი რომ იყო, ამაზე მემგონი არავინ არ დაობს. ეს იყო იმიჯზე დარტყმის მიყენება, თბილისზე, როგორც კლუბური ცხოვრების, ელექტრონული მუსიკის, აღმოსავლეთ ევროპის დედაქალაქზე, ეს იყო ჩვენი ახალგაზრდა მოქალაქეების უკიდურესი აღშფოთების თემა, რომლებიც ამ დროს კლუბში იმყოფებოდნენ, მათთვის ესეთი გრძნობის გაჩენა, რასაც თავისუფლების და უსაფრთხოების შეგრძნების შელახვა ჰქვია და ყოველივე ამან გამოიწვია ასე ვთქვათ ამ შემთხვევაში ის პროტესტის შეგრძნება, რომელსაც ჩვენ მთელი დღის განმავლობაში აქციის დროს ვაკვირდებით...

მე მინდა ხაზი გავუსვა ერთ რამეს, რომ ეს არ არის რაღაც იქ მხოლოდ ნარკოტიკების ლეგალიზაციის თუ სხვა ტიპის ინტერესების მქონე ადამიანების შეკრება, ეს არის ჯანსაღი ნაწილის, ახალგაზრდობის, თუ დაუკვირდებით, რომლებიც ძალიან დაინტერესებულნი არიან თავიანთი ქვეყნის ბედით, რომელთა მოქალაქეობრივი თვითშეგნება არის ძალიან მაღალი და რომლებიც თვლიან, რომ თავისუფლებაზე, დემოკრატიაზე უფრო მაღლა ღირებულება არ არსებობს. რა თქმა უნდა, იქ არიან ისეთი ადამიანებიც, რომლებსაც თავის საკუთარი ინტერესები გააჩნიათ ... 
ყველა ნარკოტიკს გააჩნია ფარდობითი სირკი სიცოცლის თუ ჯანმრთელობის, იმისდა მიხედვით, თუ რამდენად ნარკოგენულია, რამდენად ადიქტიური და მიჩვევადია ეს ნარკოტიკი, მაგრამ ფაქტია, რომ ეს რისკი არის ფარდობითი, იმიტომ, რომ როცა შეიძლება ისე შემოგასაღონ მომაკვდინებელი ნივთიერება, როგორც ამ შემთხვევაში მოხდა იმ ახალგაზრდების ბოლო კვირების განმავლობაში, რომ არც კი იცოდეთ და წლების მერე კი არ მოგკლათ იმ ნარკოტიკმა რეგულარული მოხმარების შედეგად, არამედ მოგკლათ რამდენიმე საათის განმავლობაში. ასე რომ, ზოგჯერ ვთქვათ  საათიანი სიამოვნება შეიძლება სიცოცხლის ფასად დაუჯდეს ადამიანს… 
ჩვენ უნდა მივაწოდოთ ეს ინფორმაცია.... [კლუბებში] საკმაოდ მასშტაბური აქცია იყო, ნებისმიერი ასეთი მასშტაბური აქციის დროს შეხლა-შემოხლის რისკი ძალიან მაღალი არის. პირიქით, მე ვთვლი, რომ შედარებით ნაკლები ზიანით გამოვედით, იმიტომ, რომ არავინ  საავადმყოფოში არ მოხვდა, არავის არ ჰქონია რაიმე მძიმე დაზიანება. უფლებების ასე ვთქვათ შელახვას შესაძლოა ადგილი ჰქონდა, ამას გამოძიება დაადგენს...
ჩემი აზრით, ახლა გამოსავალი არის ამ დიალოგის აუცილებლად და სასწრაფოდ განახლება. არ შეიძლება ჩვენ ახალგაზრდობას ძალისმიერი ენით ვესაუბროთ, ისინი ჩვენი შვილები არიან და ისინი არიან ქვეყნის მომავალი. შესაბამისად, არავითარ შემთხვევაში, არანაირი მიზეზით არ უნდა დავუშვათ ჩვენ ხიდჩატეხილობა, არანაირი პოპულისტური მიზეზით, თუ არაპოპულისტურით… 

როდესაც პრაქტიკულად ჩვენ ვთანხმდებით ერთიან პრინციპზე - ნარკოგამსაღებლებს უნდა ვებრძოლოთ, მხოლოდ მოხმარებისთვის ადამიანი ციხეში არ უნდა ჩავსვათ და უბრალოდ სხვა ადმინისტრაციული მეთოდებით ვიმოქმედოთ და ვუმკურნალოთ და პრევენცია უნდა გავხადოთ ნარკოპოლიტიკის ქვაკუთხედად, ამ პირობებში სრული პოლარიზაცია არის თითქოს... პრინციპებზე როცა ვთანხმდებით, პოლარიზაცია არის დამღუპველი და საფრთხის მომტანი ამ ქვეყნისათვის. 

ამიტომაც, ჩემი აზრით, ახლა აუცილებელია ჩაცხრეს ემოციები, ჩვენ დავსხდეთ და ვილაპარაკოთ, როგორ გავაუმჯობესოთ ეს ჰუმანური ნარკოპოლიტიკა რეალურად, თუ სადმე დარღვევები იყო, აუცილებლად უნდა დაფიქსირდეს და შესაბამისი რეაგირება ჰქონდეს… 

ყველაფერზე, ჩემი აზრით, ამომწურავ პასუხებს მივიღებთ და მე დარწმუნებული ვარ, რომ შსს-ს ამისთვის ჰქონდა ძალიან მკაფიო და არგუმენტირებული მიზეზები… საუბარი არ არის ნარკორეალიზატორების დაკავებაზე, საუბარია ასეთი ფორმით სპეცოპერაციაზე ღამის კლუბებში...

ყველა ამ შემთხვევაში კანონის წინაშე ერთია და არანაირი ხელშეუხებელი ზომები, ღამის კლუბები, თუ მიწისქვეშა გადასასვლელები, თუ სავაჭრო ცენტრები არ არსებობს, რომელთაც ეპატიებათ ნარკორეალიზაცია და ჩვენი ახალგაზრდების სიცოცხლის მოსპობა...
მე დიდი იმედი მაქვს, რომ უახლოეს კვირებში ჩვენ დავასრულებთ [საკანონმდებლო] პროცესს, რომ ამოვწუროთ მთლიანად კონსენსუსის პოტენციალიც და საბოლოოდ შევაჯეროთ პოზიციები. ჩემი აზრით, პრინციპებზე, როგორც გითხარით ყველა ვთანხმდებით, რომ პრევენცია, განათლება, სულიერი, შემოქმედებითი და სპორტული პოტენციალის სრულად გამოყენება ადრეული ასაკიდან ახალგაზრდებისთვის არის ერთადერთი გზა, რომ ჩვენ ავიცილოთ ეს დამღუპველი პრობლემა ამ ქვეყნისათვის, შევამციროთ ნარკომომხმარებელთა რაოდენობა, ამას ხელი უნდა შეეწყოს, მხოლოდ და მხოლოდ საპატიმრო სასჯელის გაუქმებას... 

საუბარი არ არის, რომ ლეგალური გახდეს ნარკოტიკი, ეს მიუღებელია ამ პირობებში, როდესაც რისკების თაობაზე ინფორმაცია არანაირი არ აქვთ პრაქტიკულად ახალგაზრდებს და მოხდეს სწორედ პორტუგალიური მოდელის დანერგვა ამ შემთხვევაში, კომისიებით, ახალი სერვისებით, მკურნალობით, ზიანის შემცირებით და ეს არის ჩემი აზრით, ერთადერთი გზა და ჩვენ შევძლებთ ამას, მე მგონი რომ შევჯერდეთ ყოველ შემთხვევაში შუალედურ ვარიანტზე, კონსენსუსურ ვარიანტზე შემდეგი 2-3 კვირის განმავლობაში და 1 თვის განმავლობაში საგაზაფხულო სესიაზე მივიღოთ ახალი ნარკოპოლიტიკის რეფორმა, საკანონმდებლო საფუძვლები“.

აკაკი ზოიძე: მივესალმები შსს-ს გამკაცრებულ ბრძოლას ნარკორეალიზატორების წინააღმდეგ  („იმედი“)
აკაკი ზოიძემ „ქრონიკის“ 20 საათის გამოშვებაში ისაუბრა.

აკაკი ზოიძე: „ -  ბოლო 3 თუ 4 თვის განმავლობაში შსს-ს აქტივობა მკვეთრად არის გაზრდილი და ეს მხოლოდ მისასალმებელია… [ნარკორეალიზატორები] შეგნებული რისკის ქვეშ აყანებენ ზემოგების მიღების მიზნით ჩვენ ახალგაზრდებს... მე მესმის, რომ პოლიციამ მაქსიმალურად თავი შეიკავა. ყოველ შემთხვევაში ასე გვეუბნებიან, რომ მაქსიმალურად იქნა თავიდან აცილებული ასეთი მასობრივი აქციის დროს ძალის გადამეტება, თუმცა ეს გამოძიების თემაა და მე აღარ ჩავუღმავდები ამას... 
[დაკავების] ამ ფორმით ჩატარება თავის თავში რისკს მოიცავდა, როდესაც გამოჰყავთ ღამის კლუბიდან ღამის 1 საათზე ახალგაზრდები, რომელთა ნაწილი ალკოჰოლის ზემოქმედების ქვეშ არის არის... ურთიერთდაპირისპირების პოტენციალი მაღალია ანუ ეს ალბათ ყველაფერი გათვალისწინებული იქნა და მაინც ჩათვლილი იქნა, რომ ეს რისკები ღირდა იმათ, რომ გადაგვერჩინა იმ ახალგაზრდების სიცოცხლე... მე როგორც დეპუტატს მაქვს უფლება და ჩვენ კოლეგებთან ერთად აუცილებლად  პარლამენტის ზედამხედველობის ფარგლებში უფრო დეტალურ ინფორმაციას მოვითხოვთ... 
ჩვენ უნდა მოვისმინოთ დასაბუთება მეტი იმასთან დაკავშირებით იმიტომ, რომ თუ სიცოცხლის გადარჩენა მოხდა ამ ადამიანების, თუნდაც თუ 1 სიცოცხლე გადავარჩინეთ ამითი, შეიძლება ამან გადაწონოს ძალიან ბევრი ადამიანის პროტესტი, აღშფოთება, დისკომფორტი... ჩვენ ყოველ შემთხვევაში ამ თემაზე დეტალურად ჩავუყვებით... საკამოდ დიდი რაოდენობით ნარკოტიკული ნივთიერებები არის ამოღებული. ასე, რომ ამ კუთხით ჩვენ გამკაცრებული გვაქვს ნარკორეალიზატორებთან ბრძოლა... 
ძალიან ნათელი გზავნილი იყო ისიც, რომ ეს ნარკორელიზატორები სწორედ კლუბის მიმდებარე ტერიტორიებიდან ან კლუბის თანამშრომლები აიყვანეს. ერთ-ერთი თუ არ ვცდები, დაცვის უფროსი გახლდათ, თუ დაცვის წევრი ერთ-ერთი კლუბის. შესაბამისად, მოსახლეობისთვის, საზოგადოებისთვის ეს ინფორმაციაც საკმარისი იქნებოდა, რომ გაეგოთ, რომ რეალურად არავითარი მფარველები უმაღლეს ხელისუფლებაში არ ჰყავთ ნარკორეალიზატორებს. ისინი იქნებიან ღამის კლუბში თუ უნივერსამში თუ მიწისქვეშა გადასასვლელში. შესაბამისად, ეს არის ძალინ ნათელი გზავნილი, რომელიც ხელისუფლებამ ამ შემთხვწევაში გაუგზავნა ჩვენს ამომრჩევლებს. ხოლო მეორე თემა, რაც გახლავთ -  სიცოცხლის გადარჩენა... ეს მართლაც იყო სწორედ ამ მიზნით გაკეთებული… 

მივესალმები შსს-ს გამკაცრებულ ბრძოლას ნარკორეალიზატორების წინააღმდეგ იმიტომ, რომ ამ ქვეყანაში ყველა ვთანხმდებით, რომ ეს ბრძოლა არის აუცილებელი განსხავებით იმ მეორე მხარისგან, რაც არის ჰუმანური ნარკოპოლიტიკა მოქალაქის მიმართ...
ახალგაზრდებთან დიალოგი უნდა ვაწარმოოთ ძალიან მკაფიოდ, რომ კლუბური ცხოვრება არ არის სინონიმი ნარკოტიკის... ყველა ნარკოტიკი არის მავნე, ყველა ნარკოტიკი კლავს ადრე თუ გვიან…
მიდიოდა  დიალოგი და დისკუსიები წლების განმავლობაში სანამ თითოეული ქევყანა მიიღებდა გადაწყვეტილებას, რომ ამ გზას დამდგარიყო.  31 ქვეყანამდე მოხდა, 31 ქვეყანაში მოხდა ეს დე იურე თუ დე ფაქტო დეკრიმინალიზაცია. მე მინდა ხაზი გავუსვა ტერმინიოლოგიას. საპატიმრო სასჯელით არ ისჯებოდეს ნარკომომხმარებელი, ნარკოდამოკიდებული ადამიანი, რომელიც არის ავადმყოფი და ის არ არის კრიმინალი, თუ მან არ დააშავა კიდევ სხვა რამე. ამაზეა საუბარი, თორემ ნარკოტიკი უნდა დარჩეს არალეგალური, ნარკოტიკი უნდა იყოს დასჯადი ოღონდ ადმინისტრაციული სასჯელით. მისი მოხმარებაც ნებისმიერ შემთხვევაში უნდა იყოს დამამძიმებელი გარემოება.  ამავდროულად სახელმწიფომ უნდა გაუწოდოს ხელი ზრუნვის და მკურნალობის პროგრამებით... ეს არის ამ რეფორმის ძირითადი ამოცანა, თორემ ნარკოგამსაღებლებთან უნდა გამკაცრდეს კიდეც ბრძოლა, პრევენცია უნდა იცეს ქვაკუთხედად...

აქ უნდა მოვძებნოთ ოქროს შუალედი და მივიდეთ იქამდე, რომ გავაკეთოთ ჰუმანური ნარკოპოლიტიკა, რომელიც შეგვამცირებინებს მომხმარებელთა რაოდენობას“.
ირაკლი კობახიძე: კონკრეტული ინფორმაციიდან გამომდინარე იმოქმედა შსს-მ და ეს არის მიღებული პრაქტიკა. ჩარევა იყო პროპორციული („იმედი“)
ირაკლი კობახიძემ „ქრონიკის“ 20 საათის გამოშვებაში ისაუბრა.

ირაკლი კობახიძე: „ - მინდა დავიწყო იმით, რომ გამოვხატავ პატივისცემას ყველა იმ ახალგაზრდის მიმართ, რომელიც დგას დღეს რუსთაველზე თავისუფლების დაცვის იდეით და მინდა გამოვხატო პატივისცემა შეკრების თავისუფლების მიმართ. ჩვენთვის პრიორიტეტია ახალგაზრდებისთვის თვითრეალიზების საშუალების მინიჭება, რაც შეეხება იმ მოვლენებს, რაც გუშინ და დღეს განვითარდა თბილისში, პირველ რიგში ვიტყვი იმას, რომ სახელმწიფო სამართალდამცავ ორგანოებს აქვთ ფუნქცია მინიჭებული და ამ ფუნქციიდან გამომდინარე არის საჭირო კონკრეტული ღონისძიებების მიღება და გუშინ საუბარი იყო იმაზე, რომ საჭირო იყო კონკრეტული ღონისძიების განხორციელება, რომელიც მიზნად ისახავდა ახალგაზრდების ინტერესების დაცვას...
პირველ რიგში უნდა განიმარტოს მიზანი, მიზანი კი იყო ის, რომ იყო კონკრეტული ინფორმაცია ნარკოტიკების რეალიზებასთან დაკავშირებით და ამ კონკრეტული ინფორმაციიდან გამომდინარე იმოქმედა შსს-მ და ეს არის მიღებული პრაქტიკა..
კანონი ყველასთვის უნდა იყოს კანონი, ეს არის ძალიან მნიშვნელოვანი პრინციპი და საჭიროა ასევე სამართალდამცავ ორგანოებთან თანამშრომლობა იმისთვის, რომ იყოს უზრუნველყოფილი კანონის დაცვა და თავისთავად კანონის დაცვა ბუნებრივია არ არის თვითმიზანი... 

მიზანი იყო ნათელი და მკაფიო, რაც შეეხება იმას, იყო თუ არა ბოლომდე პროპორციული ის ჩარევა, რომელიც განხორციელდა, ეს დამატებით შესწავლას საჭიროებს, თუმცა  ჩვენ მოვისმინეთ ინფორმაცია შსს-გან, რაც ჩვენ მოვისმინეთ, იქიდან გამომდინარე შეგვიძლია გამოვიტანოთ დასკვნა, რომ მიზანი შესვლის და ჩარევის იყო ლეგიტიმური და ჩვენს ხელთ არსებული ინფორმაციით, ეს ჩარევა იყო პროპორციული... 
არცერთი მსუბუქი სხეულის დაზიანებაც კი არ მოყოლია პროცესებს, რომელიც განვითარდა, რაც მეტყველებს იმაზე, რომ შსს მოქმდებდა  თანაზომიერების, პროპორციულობის სულისკვეთებით...

ღამის ეკონომიკისთვის ძალიან სერიოზული საფრთხეა ის, რაც მოხდა წინა პერიოდის განმავლობაში, არაერთი მსხვერპლი მოყვა სამწუხაროდ ნარკოტიკების მოხმარებას ღამის კლუბებში, არაფერი ისე არ ვნებს ღამის ეკონომიკას, საკლუბო ცხოვრებას, ახალგაზრდების თვითრეალიზებას როგორც ასეთი ფაქტები, როცა საქმე ეხება ადამიანის სიცოცხლეს, ჩვენთვის პრიორიტეტია საკლუბო ცხოვრების მათ შორის განვითარება, ღამის ეკონომიკის განვითარება, პრიორიტეტია ის, რომ ახალგაზრდებს  ქონდეს თვითრეალიზების სხვადასხვაგვარი საშუალება, მათ შორის საკლუბო ცხოვრების ფორმით, თუმცა ამავდროულად უნდა იყოს ადამიანის სიცოცხლე დაცული...
მგონია, რომ ჩვენ ყველას გვაქვს საერთო ინტერესები, ჩვენ იმ ახალგაზრდებს, რომლებიც დგანან რუსთაველის გამზირზე, საერთო ინტერესია, რომ შეიზღუდოს ნარკოტიკების მოხმარება, ყველა ცხოვრობდეს ჯანმრთელი ცხოვრების წესით, ყველას ქონდეს თვითრეალიზების უფლება, პოლიტიკა იყოს ჰუმანური და აქედან გამომდინარე, მე მგონი, ჩვენ საერთო ენის გამონახვა არ უნდა გაგვიჭირდეს. ჩვენ მზად ვართ დიალოგისთვის იქიდან გამომდინარე, რომ ეს მიზნები იყოს მიღწეული და ამისთვის ყველა უნდა გავერთიანდეთ.“
ნინო ლომჯარია: როგორც რეპრესიული, ისე პრევენციული და  სარეაბილიტაციო თვალსაზრისით, სახელმწიფოს დამოკიდებულება ნარკოდანაშაულის წინააღმდეგ არ არის სისტემური და თანმიმდევრული („იმედი“)
ომბუდსმენმა“ქრონიკის“  20 საათის გამოშვებაში ისაუბრა.
ნინო ლომჯარია: „ - წუხელ მქონდა საშუალება შსს-ს წარმომადგენლებთან მესაუბრა თუ რატომ მიიღეს გადაწყვეტილება, რომ სწორედ სპეცოპერაციის ფორმით შესულიყვნენ კლუბის ტერიტორიაზე და მათი განცხადება მდგომარეობდა იმაში, რომ ჰქონდათ ინფორმაცია იმის შესახებ, რომ იქ ხდებოდა გასაღება ნარკოტიკული საშუალებების. მე გამიჭირდება შევაფასო რამდენად იყო აუცილებლობა ასეთი ფორმით სპეცოპერაციის განხორციელების მანამ, სანამ არ მექნება უფრო მეტი მტკიცებულება...

ალბათ პასუხები უნდა გაგვცეს შსს-მ - რამდენად ქონდათ მათ დასაბუთებული ინფორმაცია, რომ  სწორედ კლუბში და კლუბის წარმომადგენლების მხრიდან ხდებოდა ამის ორგანიზება ან მხარდაჭერა. რაც შეეხება დაკავებულებს, რვავე მათგანი მოვინახულეთ...
ვფიქრობ, რომ ეს კითხვები არის ალბათ შსს-სთან და მან უნდა გაგვცეს პასუხი, საიდან აქვთ იმ განცხადების გაკეთების საშუალება, რითიც ამბობენ, რომ სწორედ კლუბები მფარველობდნენ ან მხარს უჭრდნენ ან ხელს აფარებდნენ მსგავს ფაქტებს... 

ვფიქრობ, რომ პრობლემა უფრო ფართოდ უნდა დავინახოთ, უფრო მასშტაბურად, თუნდაც ის საპროტესტო განწყობა, რაც მოყვა ამ ყოველივეს, ალბათ არის იმის დამადასტურებელი, რომ ზოგადად, ვფიქრობ, რომ სახელმწიფოს არ აქვს ჩამოყალიბებული და მკაფიო ხედვა -  როგორ ებრძვის ის ნარკოდამოკიდებულებას და ნარკოდანაშაულს და სამწუხაროდ, ბოლო წლების განმავლობაში ჩვენ ვიხილეთ არათანმიმდევრული მიდგომები. ერთის მხრივ, რა თქმა უნდა, აუცილებელია ძალიან მკაცრი ბრძოლა ნარკოტიკების გასაღების წინააღმდეგ, თუმცა აქაც უნდა დაისვას ალბათ, შეკითხვა უნდა იყოს თუ არა მთავარი სამიზნე კლუბები, თუ პრობლემა არის სხვაგან და ზოგადად, რას გამოიწვევს კლუბების წინააღმდეგ ბრძოლა, ხომ არ გამოიწვევს სხვაგან გადატანას ნარკოტიკული საშუალებების გასაღების და პარალელურად, აუცილებელია, რომ რეპრესიულ ნარკოპოლიტიკასთან ერთად სახელმწიფო პარალელურად ახორციელებდეს ნარკოდამოკიდებულების მიმართ პრევენციულ და სარეაბილიტაციო ღონისძიებებს. დღესდღეობით ვხედავთ მხოლოდ რეპრესიულ დამოკიდებულებას, ისიც  იზოლირებულად და ფრაგმენტულად ცალკეულ კონკრეტულ შემთხვევებში, მაშინ, როცა ვთქვათ საზოგადოებრივი განწყობები ან ტალღა, როცა ფატალურად სრულდება შემთხვევები, მაშინ აქტიურდება ხოლმე ასეთი ტიპის ღონისძიებები სამართალდამცავი უწყებები და ვფიქრობ, რომ ზოგადად, როგორც რეპრესიული თვალსაზრისით, ისე პრევენციული და  სარეაბილიტაციო თვალსაზირით, სახელმწიფოს დამოკიდებულება ნარკოდანაშაულის წინააღმდეგ არ არის სისტემური და თანმიმდევრული…
პრობლემა მდგომარეობს იმაში, რომ ზოგადად, ნარკოდამოკიდებულებას და ნარკოდანაშაულს ვერ შევებრძოლებით მხოლოდ შსს-ს ან სამართალდამცავთა მხრიდან გატარებული ოპერაციებით, რადგან კვლევებიც ადასტურებს, რომ მათ შორის საქართველოშიც მაშინ, როცა ყველაზე მკაცრი იყო ნარკოპოლიტიკა და ყველაზე რეპრესიული იყო, ნარკოდამოკიდებულება არ შემცირებულა, პირიქით, ნარკოტიკებმა გადაინაცვლეს იატაკქვეშ, უფრო პრობლემური გახდა ნარკოტიკული საშუალებების დამზადება და გავრცელება, რომლებიც ხშირ შემთხვევაში ფატალური შედეგებით სრულდებოდა. ამიტომ, მე პრობლემას ვხედავ ზოგადად ნარკოტიკების მიმართ არასისტემური ხედვის არსებობაში და ვფიქრობ, რომ  ნარკოტიკებთან ბრძოლა არ უნდა იყოს მხოლოდ ცალკეული ოპერაციები, არამედ ამასთან დაკავშირებით სახელმწიფოს დროზე უნდა ქონდეს ჩამოყალიბებული ხედვა როგორ ვებრძვით ნარკოდამოკიდებულებას, რას ვაკეთებთ პრევენციისთვის და რას ვაკეთებთ იმისთვის იმ ადამიანების მხარდასაჭერად, რომლებიც უკვე არიან ნარკოდამოკიდებულები…
ვფიქრობ, რომ ცალკეულ შემთხვევებში დაკავების მიზანშეწონილობა და პროპორციულობა ნამდვილად კითხვის ნიშნის ქვეშ იდგა, რადგანაც თუნდაც ადმინისტრაციული წესით დაკავებასაც აქვს თავისი საფუძვლები, აქ ხულოგნობას უნდა ქონდეს ადგილი ან სხვა კანონსაწინააღმდეგო ქმედებას... მივმართავ მოქალაქეებს, თუკი ისინი თვლიან, რომ მათ მიმართ იყო არაპროპორციული ძალა გამოყენებული, შეუძლიათ მოგვმართონ და თითოეულ დაკავებას შევისწავლით, მითუმეტეს, რომ შსს აცხადებს, რომ ყველა პოლიციელი იყო აღჭურვილი სამხრე ვიდეოკამერით, შეგვეძლება რომ გადავამოწმოთ ეს ინფორმაცია, თუმცა აქვე დავამატებ, რომ ძირითადი პრეტენზიები ეხებოდა უშუალოდ დაკავების ფაქტების, თუმცა დაკავების შემდეგ არცერთ მათგანს არ განუცხადებია, რომ ისინი იყვნენ არასათანადო მოპყრობის მსხვერპლი ან პოლიციის ავტომანქანქანაში ან სამმართველოებში“. 
ნარკოლოგები აცხადებენ, რომ ნარკომოხმარებასთან ბრძოლა პრევენციით უნდა მოხდეს („იმედი“)
ნარკოლოგებმა „ქრონიკის“ 20 საათის გამოშვებაში ისაუბრა

გური მენაბდიშვილი: „ - ბოლო პერიოდში გახმაურებულმა გარდაცვალების ფაქტებმა განსაზღვრა სწორედ სტატისტიკის გარდატეხვა, ვინაიდან ბოლო პერიოდში გამოჩენილი ნარკოტიკული საშუალებების მოხმარება სწორედ ეფუძნება ამ საკმაოდ გახმაურებულ თემებს. მაგრამ რაც შეეხება მდგომარეობას, ვერ ვიტყვი, რომ ბოლო ერთ თვეში გამძაფრდა ყველაფერი, უბრალოდ შეესაძლოა საქმე გვქონდეს ახალი ნივთიერების ან ახალი კოქტეილის გამოჩენასთან, მაგრამ ზოგადად, მდგომარეობას და სტატისტიკას რაც შეეხება, ეს შეგიძლიათ გადაამოწმით შსს-ში, რამდენი ადამიანი იქნა ზოგადად გადაყვანილი და რამდენს დაუდგინდა მოხმარების ფაქტი, მაგრამ საკითხი მწვავდება იმ შემთხვევაში, როცა  აქ არის ფატალური შედეგი და ზუსტად ეს არის ეს რამდენიმე შემთხვევა და დასაფიქრებელი სიტუაცია, ზუსტად აქ არის საუბარი იმ ნივთიერებებზე, რამაც შესაძლოა გამოიწვია ფატალური შედეგი. შემიძლია გითხრათ, სამწუხაროდ, აგორებული იყო თავიდან მიუხედავად იმისა, რომ ნარკოლოგები და პრფესიონალები ვთვლიდით, რომ შესაძლებელია საერთოდ არ გვქონოდა მეფედრონთან საქმე და შეიძლებოდა გვქონოდა საქმე სხვა ნივთიერებებთან, გარკვეულ შემთხვევაში რატომღაც მიეწერებოდა, რომ ეს იყო მხოლოდ ნივთიერება მეფედრონი, თუმცა კლინიკური მაჩვენებლით ეს ასე არ დასტურდებოდა. რაც შეეხება თვითონ მოხმარებას და სტატისტიკას, კლინიკებში მომართვიანობა იგივე რაოდენობაა, რაც იყო თუნდაც 1 თვის წინ და 2 თვის წინ... სამწუხარო პროგრესი ბოლო რამდენიმე ხნის განმავლობაში გვაქვს, თუმცა მომართვიანობა ნარკოლოგიურ კლინიკებს აქვთ ჩვეულებრივად. ვერ ვიტყვი, რომ ძალიან გაიზარდა...
თუკი სადმე - მათ შორის, საქართველოში გარკვეულ ნივთიერებას გავხდით ლეგალურს ან დეკრიმინალიზებულს, ბუნებრივია, ამ ნივთიერების მიმართებაში მოხმარების დანაშაული იკლებს, რადგან ეს ნივთიერება იკლებს და შესაბამისად ადექვატურად იკლებს დანაშაულიც. შესაბამისად, თუ ლეგალურია მარიხუანას მოხმარება, მის მოხმარებასთან დაკავშირებული სტატისტიკა დანაშაულთან მიმართებაში შედარებით დაბალი იქნება, ამიტომ მეტი დაფიქრება გვმართებს როცა ვსაუბრობთ ისეთ ფსიქო-სოციუმზე, როგორიც არის ქართველი ერი. მიმაჩნია, რომ უფრო მეტი სამუშაო არის პრევენციის მიმართულებით... ვემხრობი ლიბერალზიაციას დოზებთან მიმართებაში. ის დოზები, რა დოზებზეც დღემდე არსებობდა საუბარი და რა დოზებიც იყო დღემდე კანონმდებლობაში მითითებული, რა თქმა უნდა, ეს არა მარტო ჩემთვის, არამედ ნებისმიერი საღად მოაზროვნე ადამიანისთვის არის მიუღებელი, თუმცა არ  ვემხრობი შემოთავაზებულ პაკეტს იმ დოზებით, რა დოზებითაც პლატფორმას და არასამთავრობო საორგანიზაციო ჯგუფს ქონდა შემოთავაზებული.”
ნინო კომახიძე: „ - სტაბილურად შენარჩუნებულია მომართვიანობა არც მოკლებულა და არც გაზრდილა ერთი შეხედვით, სტატისტიკა არ ვიცი, მაგრამ განსაკუთრებული მატება ან შემცირება ნამდვილად არ  აღინიშნება. .. ის, რაც ჩვენთან ხდება, აგრესიული ნარკოპოლიტიკა  - მსოფლიოს სხვადასხვა ქვეყანაში მოქმედებდა, სადაც ახლა არის ლიბერალური მიდგომა და ეს ლიბერალური მიდგომაც ჰაერიდან არ დაბადებულა, ზუსტად იქიდან მოვიდა, რომ აგრესიულმა ნარკოპოლიტიკამ არ გაამართლა და ადამიანები, ვინც ამ ყველაფერს ებრძოდნენ, მივიდნენ დასკვნამდე, რომ ნარკოტიკი ძალისმიერი მეთოდით არ აღმოიფხვრება და ლიბერალიზაციის იდეა არის ზიანის შემცირება, რადგან რაც არ უნდა მოვინდომოთ, ნარკოტიკს ვერ აღმოვფხვრით და არასწორია ამის კლუბებზე მიბმა, მრჩება შთაბეჭდილება თითქოს არც მანამდე არსებობდა ნარკოტიკი და კლუბი თუ აღარ იქნება, ეს აღარ აღმოიფხვრება... ადამიანს, ვისაც ამ მდგომარეობიდან გამოსვლა უნდა, უნდა ქონდეს მკურნალობის საშუალება, უნდა არსებობდეს პრევენციის საშუალება, ეს უფლება უნდა იყოს აუცილებლად ინფორმაციული და მას უნდა ქონდეს სწორი ინფორმაცია მიწოდებული, რომ მსუბუქი და მძიმე ნარკოტიკი არის პრევენციული, არ არსებობს ნარკოტიკი, რომელსაც ზიანი არ მოაქვს როგორი პირობითადაც მსუბუქი არ უნდა იყოს ის. ადამიანი თვითონ უნდა აკეთებდეს არჩევანს და სამიზნე უნდა იყოს ადამიანის არჩევანი და არა ის ადამიანი, ვინც მოიხმარს და ვისაც პრობლემა აქვს რეალურად...
ჩემთვის ძალიან მნიშვნელოვანია კანონპროექტში მკურნალობისა და პრევენციის ელემენტები. დღეს სამწუხაროდ ქვეყანაში არ არსებობს რეაბილიტაციის რგოლი, არის დეტოქსის მომენტი, როცა ფიზიკური ლომკის მოხსნაა შესაძლეებლი, მანამდე კი პრევენცია და რეაბილიტაცია ფაქტობრივად არ არსებობს ქვეყანაში. ეს არის აუცილებელი რგოლი იმისთვის, რომ ვისაუბროთ ჯანსაღ ნარკოპოლიტიკაზე ...  ნარტიკებთან ბრძოლა აგრესიული ფორმებით არ ნიშნავს სამწუხაროდ თუ საბედნიეროდ იმას, რომ ნარკოტიკი შემცირდება და ის ვისაც უნდა ამის მოხმარება, აღარ მოიხმარს.“ 

დავით ოთიაშვილი: „ - ძირითადი პრობლემა ისაა, რომ არც ჩვენ და არც მომხმარებლებმა და სპეციალისტებმა არ ვიცით რასთან გვაქვს საქმე და ამ ახალი ნივთიერებების შემოდინება არალეგალურ ბაზარზე როგორც ხდება, სამწუხაროდ გაგრძელდება, ეს არის რეალობა. ნორმალურ პირობებში, ჩვენს ქვეყანაში უნდა არსებობდეს ე.წ. ადრეული შეტყობინების სისტემა, რომელიც შეეცდება ყველა ახალი ნივთიერების დადგენას, იდენტიფიცირებას, მასთან დაკავშირებული რისკების შეფასებას და ამ ინფორმაციის მიწოდებას იმ ჯგუფებისთვის, ვისაც სჭირდება, სპეციალისტების, ექიმებისთვის და ა.შ. ჩვენ პრაქტიკულად არ ვიცით არაფერი იმ ნივთიერებების შესახებ, რომელიც საქართველოში ტრიალებს, არვიცით ამ გარდაცვალების შემთხვევებში რასთან გვქონდა საქმე და ბ-ნმა გურიმ აღნიშნა, რომ მხოლოდ ვარაუდების საფუძველზე გვიწევს დასკვნის გაკეთება იმ კლინიკური სურათის მიხედვით, რომელიც აღწერილი იყო სოციალურ მედიაში, სოციალურ სივრცეში, რომ სავარაუდოდ, ეს იყო ძალიან ძლიერმოქმედი ოპიოიდების ჯგუფის სინტეტური პრეპარატი "ჰენტალინი"...

ფენტალინი დღეს ჩრდ. ამერიკის ქვეყნებში არის ერთ-ერთი სერიოზული პრობლემა და ქვეყნებში არის საგანგებო გეგმები შემუშავებული ფენტალინით გამოწვეული დოზის გადაჭარბების სიკვდილობასთან... ამ პრეპარატის მთავარი საფრთხე არის ის, რომ არის უძლიერესი, ძალიან პოტენტიური ოპიოდი, სინტეტური და ადამიანები დამოკიდებულია თუ პირველად მომხმარებელი, როცა შეიძენს ამ პრეპარატს, უმეტეს შემთხვევაში არ იცის, რომ  იქ არის ფენტალინი, სხვა ტრადიციული ნარკოტიკის სახით ხდება გავრცელება ამ პრეპარატის, ჰეროინის ან სხვა რომელიმე პრეპარატის, ამიტომ ადამიანი როცა მას ღებულობს, არ იცის, რომ ასეთი ძლიერი ნარკოტიკია შერეული და შესაბამისად, ვერ საზღვრავს დოზას...

ბოლო წლების განმავლობაში სტაბილურად ხდება პრობლემურ მომხმარებელთა ზრდა, დღეისთვის ვთანხმდებით, რომ 52 000 ასეთი ადამიანი გვყავს რეგულარული მოხმარების ქვეშ, იგულისხმება ინექციური ნარკოტიკების რეგულარული მომხმარებელი, ამ მაჩვენებლით მესამე ადგილზე ვართ მსოფლიოში რუსეთის და სეიშელის კუნძულების შემდეგ და დრამატულად ვუსწრებთ ყველა დანარჩენ ქვეყანას. მეოთხე ადგილზე მყოფი ქვეყანა გაცილებით ქვევით დგას ამ რანჟირებით. სამწუხაროა, რომ რეპრესუილმა მიდგომამ და ეს რესპრესია როგორც წესი, დიდწილად მომხმარებელთა მიმართ არის განხორციელებული, ვერ  გამოიღო სასურველი შედეგი, თუ ეს შედეგი საერთოდ არის სასურველი ჩვენი ნარკოპოლიტიკისთვის, მომხმარებელთა რაოდენობის ზრდა სახეზე გვაქვს, ამიტომ ეს ერთ-ერთი საკვანძო მიზეზია იმისა, რომ ამ ქვეყანას ესაჭიროება სხვანაირი განახლებული მიდგომა პრობლემის მიმართ...
ჩვენი პოლიტიკა გულისხმობს, რომ დასჯა და დასჯის შიში არის მთავარი მამოძრავებელი ფაქტორი იმისათვის, რომ ადამიანებმა  არ მოიხმარონ ნარკოტიკები. ამის საპირისპიროდ ძალიან ცოტა რამ კეთდება იმისთვის, რომ მოთხოვნა შევამციროთ კლუბში იქნება, სკვერში თუ სხვა დაწესებულებაში, და მოთხოვნა მცირდება განათლებით, პრევენციით, მკურნალობით და დახმარებით, ზუსტად იმით, რასაც ჩვენი კანონპროექტი გულისხმობს... 

დეკრიმინალიზაცია არ არის ამ რეფორმის თვითმიზანი. ამ რეფორმის მთავარი არსი იმაშია, რომ მოხდეს პრევენციის და მკურნალობის, რეაბილიტაციის მიმართულებების განვითარება. იმისათვის, რომ ეს შესაძლებელი გახდეს, რამდენიმე კანონში ცვლილება არის ინსტრუმენტი  ამ ცვლილებების განხორციელებისთვის…
მთლიანად რეფორმის მოდელში საუკეთესო გამოცდილება არის გათვალისწინებული, პლიუს მორგებულია ქართულ კონტექსტზე კულტურულ, სოფიალურ-ეკონომიკურ თავისებურებებზე, ამ რეფორმას ნამდვილად არ მოყვება რაიმე სავალალო შედეგები. იმის იმედიც შეიძლება გვქონდეს, რომ რესურსების მნიშვნელოვანი ნაწილის გადამისამართების შემთხვევაში დახმარების და ზრუნვის სერვისებისკენ ჩვენ მოვახერხებთ პრობლემურ მომხმარებელთა რაოდენობის შემცირებას“. 

კახა კალაძე: არსებული ნარკოპოლიტიკა არ არის არავისთვის მისაღები. ერთად ვებრძოლოთ ნარკოტრეფიკსა და ნარკორეალიზატორებს
დედაქალაქის მერმა განცხადება საღამოს გააკეთა.

კახა კალაძე: „ -  2012 წელს, როცა ხელისუფლებაში მოვედით, ჩვენი გუნდის მთავარი ღირებულება და  მამოძრავებელი ეს არის ადამიანი და ადამიანის სიცოცხლე. რაც შეეხება გუშინდელ ფაქტს, ვისმენთ არაერთგვაროვან განცხადებებს და მიმდინარეობს სპეკულირება, რომ ეს არის დარტყმა ღამის ეკონომიკაზე, ეკონომიკის განვითარებაზე, ამაში ვერ დავეთანხმები. საუბარია, რომ ეს არის დარტყმა კლუბურ მუსიკაზე და ამ დარგის არსებობაზე. ამაში ვერ დავეთანხმები.

სრული პასუხიმგებლობით ვაცხადებთ, რომ ღამის ეკონომიკა აუცილებლად განვითარდება და კლუბური სცენა, რომელიც არის წარმატებული, აუცილებლად გაგრძელდება. ჩვენი მხრიდან იქნება თანადგომა და მაქსიმალური ხელშეწყობა.

ვამაყობთ იმ წარმატებებით, რაც აქვს ჩვენს დედაქალაქს. თუმცა უნდა გაიმიჯნოს მეორე, რომელიც არის სამწუხარო და არავის ვთავაზობ შესარიგებელ მატჩს, ვთავაზობ ყველას, ჩემო დებო და ძმებო, ვიცი, რომ ჩემდამი ამ ადამიანებს გააჩნიათ გარკვეული პატივისცემა, რასაც მე ვაფასებ. მე გთავაზობთ, რომ ერთად გავიდეთ ბრძოლის ველზე და ერთად ვებრძოლოთ ნარკოტრეფიკს და ნარკორეალიზატორებს.

ეს ყველაფერი სერიოზულად ურტყამს თუნდაც კლუბურ მუსიკას. ურტყამს იმ კონკრეტულ ახალგაზრდებს. ჩვენ გვიკვდება შვილები, ჩვენ გვიკვდება ძმები, დები, ჩვენი თანამოქალაქეები. დარწმუნებული ვარ, ის ახალგაზრდები, რომლებიც დღეს გამოსული არიან, დაგვიდგებიან გვერდით და ერთად შევძლებთ, დავამარცხოთ და ვებრძოლოთ ნარკორეალიზატორებს. ეს არის სერიოზული პრობლემა, სერიოზული მიმართულება, რაზეც მე კოონკრეტულად ვსაუბრობ. მე ვსაუბრობ, ჩემს უკან დგას პოლიტიკური გუნდი, ჩვენ დილიდან შეკრებილები ვართ პრემიერ მინისტრის ხელმძღვანელობით, პარტიის ხელმძღვანელობით და მიმდინარეობს მსჯელობა ამ საკითხებზე. ჩვენ ვისმენთ ასევე ნარკოპოლიტიკასთან დაკავშირებით გარკვეულ შენიშვნებს და აქაც მინდა მივმართო ახალგაზრდებს, რომ გუნდში ამ მიმართულებით დაწყებულია მუშაობა და ყველა ვთანხდებით იმაზე, რომ არსებული ნარკოპოლიტიკა არ არის არავისთვის მისაღები, ეს არის ერთი ძალიან დიდი სერიოზული პრობლემა, რომელიც ყველას გვიქმნის პრობლემას ქვეყანაში, შესაბამისად აქაც თუ მათ აქვთ ინტერესი, რომ ნახონ თუ როგორი მოსაზრება გვაქვს ნარკოპოლიტიკასთან და რას ვაპირებთ მომავალში, აქაც ვთავაზობთ იმ ახალგაზრდებს, რომ  შემობრძანდნენ, ჩვენი კარი არის ღია, კედელი არასდროს აღმართულა ჩვენსა და  მოქალაქეებს შორის, ჩვენსა და ახალგაზრდებს შორის, ჩვენ მზად ვართ დასხდნენ ჩვენთან ერთად და მოისმინონ ჩვენი ხედვები ამ მიმართულებით.

· 10 საათამდე ელოდებიან პასუხს, გადადგება თუ არა შს მინისტრი?
· ამასთან დაკავშირებით გაკეთდა განცხადებები მათი მხრიდან, რომ ეს იყო ემოციურ ფონზე გაკეთებული განცხადებები ახალგაზრდა ლიდერების მხრიდან. 

· თქვეს, რომ დაკავებულია რეალიზატორები კლუბის გარეთ და რეალურად, რატომ მოხდა კლუბში შეჭრა?
· ჩვენი ინფორმაციით დაკავებული იყო 8 ნარკორეალიზატორი, აქედან როგორც მე ვიცი, 2 არის გამოშვებული და პატიმრობაში რჩება ჩემი ინფორმაციით, 6 რეალიზატორი. რაც შეეხება ფორმას, აქ შეიძლებგა პოლემიკის საგანი იყოს როგორი ფორმით უნდა ყოფილიყო, თუმცა ყველა ვთანხმდებით, რომ ნარკორეალიზატორებს ყველამ ერთად, ერთიანი ძალისხმევით უნდა ვებრძოლოთ.“ 

„შაბათის კურიერმა“ კახა კალაძის გამოსვლამდე აღნიშნა, რომ „კალაძე დღეს კამერების წინ არ გამოჩენილა. მთელი დღეს თბილისის მერი დუმდა. "კალაძე ქალაქი გაგექცა: სკანდირებდნენ მრავალათასიანი აქციის მონაწილეები.“ „კურიერს“ კი ეთერის დაწყებამდე თბილისის მერიის პრესმდივანი დაუკავშირდა და უთხრა, რომ  კომენტარი ქართული ოცნების ოფისში  ცოტა ხანში გაკეთდება.“
„კურიერმა“ (21:00) ასევე, აღნიშნა, რომ „არ დასტურდება კახა კალაძის მიერ გავრცელებული ინფორმაცია, რომ ნარკოტიკების რეალიზების ბრალდებით 8 დაკავებულიდან 2 გათავისუფლებულია. ინფორმაცია არცერთმა ადვოკატმა არ დაადასტურა.“
ომბუდსმენი აცხადებს, რომ ვიდეოჩანაწერების, დოკუმენტაციისა და სასამართლო განჩინების საფუძველზე რეალობის დადგენას შეეცდება

სახალხო დამცველი შეეცდება მიიღოს პასუხი კითხვაზე - არსებობდა თუ არა სპეცოპერაციის გზით ღამის კლუბებში სამართალდამცავთა შესვლის აუცილებლობა. ლომჯარიას თქმით, მისმა წარმომადგენლებმა დაკავებულები საკანში მოინახულეს და მათგან მიიღეს ინფორმაცია, რომ ისინი სპეცოპერაციის დაწყებამდე აიყვანეს. ნინო ლომჯარია მიმართავს ყველა მოქალაქეს, რომელმაც, შესაძლოა, დაზიანება მიიღო ან ფიქრობს, რომ მის მიმართ ძალა არაპროპორციულად გამოიყენეს,  სახალხო დამცველის ოფისს დაუკავშირდნენ.

ნინო ლომჯარია: „ - გამოვითხოვთ სასამართლოს განჩინებას, რომლის საფუძველზეც ჩატარდა კლუბის ტერიტორიაზე ჩხრეკა, ასევე გამოვითხოვთ იმ ვიდეომასალას, რომელიც უწყვეტ რეჟიმში ასახავს იქ განხორციელებულ პროცედურებს, გვაქვს რა თქმა უნდა,  კითხვები ძალის პროპორციულობასთან დაკავშირებით, ცალკეულ შემთხვევებში პირთა ადმინისტრაციული წესით დაკავების დროს, თუმცა ყველა ის პირი, ვინც ადმინისტრაციული წესით იყო დაკავებული, არის თავისუფალი, ისინი ძირითადად ცალკეულ შემთხვევებში საუბრობდნენ ძალის გადამეტებაზე უშუალოდ დაკავების დროს, თუმცა დაკავების შემდეგ არასათანადო მოპყრობასთან დაკავშირებით საჩივარი არ ყოფილა.“ 

ბერა ივანიშვილი: კლუბი "ბასიანი" ჩემი არასდროს ყოფილა („შაბათის კურიერი“)
სიუჟეტის მიხედვით, „კლუბ "ბასიანში" ჩატარებულ სპეცოპერაციას წინ უძღოდა ბერა ივანიშვილის განცხადება. ბიძინა ივანიშვილის შვილმა 6 მაისს სოციალურ ქსელში დაწერა:

"კლუბი „ბასიანი“ ჩემი არასდროს ყოფილა, არც რამე კავშირი მაქვს მის მფლობელებთან და არასდროს ვყოფილვარ ამ დაწესებულებაში. პირადად მე, მთელს ჩემს ოჯახს დიდი სურვილი გვაქვს ამ კლუბში მომხდარი მკვლელობების გამოძიებისა და დამნაშავეების სასტიკი დასჯის. იმედია ასეც მოხდება".

ბერა ივანიშვილის ეს განცხადება ან დროში დაემთხვა, ან იყო მწვანე შუქი შსს-სთვის შავი პარასკევის მოსაწყობად. ამ განცხადებიდან ერთ კვირაში, სპეცრაზმი "ბასიანზე" შევიდა, დაარბია და ათობით ადამიანი დააკავა“.

ბერა ივანიშვილის რეპი - „შაბათის კურიერის“ სიუჟეტი
„პოლიტიკური მეორედ მოსვლა ოფიციალურად უკვე გაფორმდა. ბიძინა ივანიშვილმა თავად ბევრი ილაპარაკა, რატომ შევიდა მეორედ ერთსა და იმავე მდინარეში. მთავრობა მმართველობის გამო გააკრიტიკა და უთხრა, რომ მედიაში ნეგატიური ტრენდი მისმა გუნდმა ვერ დაძლია. ამის გამო კი, ხალხს უიმედობის განცდა გაუჩნდა. აკრიტიკებდა მთავრობას, მაგრამ მთავრობა ტაშს მაინც უკრავდა. 23-წუთიანი გამოსვლის დროს, მქუხარე აპლოდისმენტებით ივანიშვილი 30-ჯერ შეაყოვნეს. თუმცა, სანამ იქნებოდა ეს სიტყვა, იყო ბერას სიმღერა, რომელიც მან თავად შეასრულა. გარეპილ გზავნილებში ბევრი ქვეტექსტის ამოკითხვა შეიძლებოდა, მაგრამ მინმემ რომ დრო არ დაკარგოს ამაზე, პირდაპირ ბევრიც ითქვა - არ ენდოთ მღვდლებს და ჩინოვნიკებს.

ბიძინა ივანიშვილი: „ - ძალიან საინტერესოა კვლავ, როდესაც გააანალიზებენ, როგორი პოეზია აქვს ბერას“.

ბერას პოეზიას ახლა ალბათ, უკვე თანამდებობის პირები აანალიზებენ. რეპერის ბოლო კლიპი პოლიტიკური ქვეტექსტებით ივანიშვილის პოლიტიკაში მეორედ მოსვლამდე 3 დღით ადრე გავრცელდა. 8 მაისის ვიდეოს მთავარი ადრესატი თანამდებობის პირები არიან. ბერას ეს სუბტიტრული სიმღერა პოპულარული ქართველი რეპერის ერთ რიგით ნამუშევრად ჩაითვლებოდა, რომ არა მამის დამოკიდებულება შვილის სიმღერებზე. ჯერ პირველ პოლიტიკურ განცხადებამდე, ბიძინა ივანიშვილი ამბობდა, რომ ბერა მის სათქმელს ამბობს. 

ბიძინა ივანიშვილი: „ - წიგნი, რომლის დაწერაც მე მინდა, ბერამ ერთ სიმღერაში, 3 კუპლეტში ჩაატია თავიდან ბოლომდე მთელი ცხოვრების არსი. როგორ მოახერხა ეს, მე არ ვიცი. 3 წლის წინ დაწერა, ეს ერთ-ერთი პირველია. ეს გააკეთა აბსოლუტურად ბუნებრივად და გულიდან ამოღებული. ჩემთვის ეს არის საოცარი პოეზია და საოცარი ფილოსოფია.“
ლექსად ნათქვამი გზავნილების ადრესატი მხოლოდ ჩინოვნიკები არ არიან. აქ საუბარი მღვდლებზეც არის.“
თამარ ჩუგოშვილი: „ - არ ვიცი, მე რატომ უნდა გავაკეთო განცხადება კლიპთან დაკავშირებით, ვერ გეტყვით.“
უმრავლესობის უმრავლესობას, როგორც აღმოჩნდა, კლიპი არ უნახავს. ვინც ნახა, იმის დაჯერება არ უნდა, რომ ეს პოლიტიკაში მობრუნებული ბიძინა ივანიშვილის პოლიტიკური პოზიციაა. ამ თემას მმართველი გუნდი განსაკუთრებული სიფრთხილით პასუხობს. არადა, ყველას ახსოვს რეპერის სხვა პოლიტიკური სიმღერები და 2012 წლის წინასაარჩევნო აქციები, რომლებიც სწორედ ამ სიმღერების ფონზე მიმდინარეობდა. მაშინ ბერა რეპით იმას ამბობდა, რასაც მამამისი სიტყვით გამოსვლაში აცხადებდა.

ბიძინა ივანიშვილი: „ - ეს ღონისძიება შედგა ზუსტად იმ დროის განმავლობაში. ჩვენ ვართ საქართველო.“
შოთა შალელაშვილი: „ - ეს ხომ ჩვეულებრივი ხელოვანი არ არის, ამ ვითარებაში ბ-ნ ბიძინას შვილზეა საუბარი და რა ვიცი აბა, ძნელად საკომენტაროა“.

ძნელად საკომენტარო აღმოჩნდა ეს თემა გიორგი ვოლსკისთვისაც. ერთი და იმავე კომენტარში ის რეპერს თანამდებობის პირებთან დაკავშირებით დაეთანხმა კიდეც და ამავე დროს, არც დაეთანხმა.

გიორგი ვოლსკი: „ - იმასთან დაკავშირებით, თუ ვის ენდობა და ვის არ ენდობა, მეც შემიძლია გითხრათ, რომ არის ადამიანები, ზოგი კაბაშია, ზოგი კოსტუმშია, რომელსაც არ ვენდობი, მაგრამ უმეტესობა არის ადამიანები, ჩემს გარშემო განსაკუთრებით, რომელსაც ვენდობი, ვეყრდნობი და ვფიქრობ, რომ ეს გუნდი იქნება საქართველოსთვის ძალიან მისაღები და მნიშვნელოვანი.“
არც გუნდის მნიშვნელობასა და არც კლიპის შინაარსზე არ ისაუბრა თბილისის მერმა. კახი კალაძემ დასმულ შეკითხვას თავი ბერა ივანიშვილთან მის მეგობრობაზე საუბრით აარიდა. კითხვა კი, ამ კონკრეტული რეპის შექმნის დროს, ბიძინა ივანიშვილის გავლენას ეხებოდა.

კახა კალაძე: „ - ბერა არის ჩემი მეგობარი, მე ძალიან ვაფასებს მის ნიჭიერებას, ის არის ძალიან ნიჭიერი ადამიანი და მე მინდა, უბრალოდ მივმართო იმ პოლიტიკოსებს, რომლებიც არაადეკვატურად იქცევიან ბერას მიმართ, იმიტომ, რომ მემგონი რაღაც არსებობს ხომ. არსებობს მეობა, არსებობს მორალი, პირველ რიგში ვართ ადამიანები და მერე ვართ პოლიტიკოსები. როდესაც გადადიხარ შვილების შეურაცხყოფაზე და ა.შ., აღარ გავაგრძელებ, ეს კატეგორიულად მიუღებელია ჩემთვის და მგონია, რომ ყველასთვის.“
ზაზა ხუციშვილი: „ - ნამდვილად ვერ გეტყვით, რომ თვალს ვადევნებ ბერას შემოქმედებას, მოგატყუებთ ესეთი რამე რომ გითხრათ... ეს მიმართულება არ მიყვარს პირდაპირ რომ გითხრათ, არ არის ჩემთვის ჰიპ-ჰოპი, რეპი, რა ვიცი როგორ გითხრათ. რაც შეეხება მათ თანამშრომლობას, უფრო 2012 წლის არჩევნების წინ პირდაპირ, ასე ვთქვათ მუსიკალური ნომრებით იყო მხარდამჭერი ამ მოძრაობის, რაც ძალიან კარგი იყო თავის დროზე. მაგრამ, მუსიკალური თვალსაზრისით, ტექსტები რა არის, მუსიკალურად როგორ არის, ნამდვილად არ ვიცი.“
საუბრობენ თუ არა ოჯახში პოლიტიკაზე ივანიშვილები, ეს ყველაზე კარგად გია ხუხაშვილმა იცის. ბიძინა ივანიშვილის ყოფილი მრჩეველი ამბობს, რომ მამა ბერას სიმღერის ტექსტებს არ უწერს, თუმცა, მის გავლენასაც არ გამორიცხავს.

გია ხუხაშვილი: „ - ის, რომ ბერა ივანიშვილი ათანხმებს მამამისთან ტექსტებს, მე ამას არ ვიზიარებ, მაგრამ ის, რომ განწყობები ამ შემთხვევაში შვილის და მამის ემთხვეოდეს ერთმანეთს, ნუ ეს დასაშვებია რა თქმა უნდა. ბიძინა ივანიშვილის რეპი ამ შემთხვევაში არის, ანუ მან გარეპა პოლიტიკაში დაბრუნებით. ბერამ გარეპა, როგორც გარეპა და ა.შ. ეს არის ცხოვრება, მეტი არაფერი არ არის. დროა, რომ ჩვენ პოპკორნი მოვიმარაგოთ და ვუყუროთ მოვლენების განვითარებას.“
პოპკორნი მომარაგებული აქვს თაკო ჩარკვიანს. ის თითქმის დარწმუნებულია, რომ ბერა ივანიშვილმა მამის პოზიცია რეპში გაახმოვანა. ახლა ჯერი პოლიტიკაში მეორედ მოსულ მამაზეა. რა შეიცვლება ქართულ პოლიტიკაში, ხელისუფლებაში და რა ბედი ელით იმ თანამდებობის პირებს, ვიზეც რეპერს ალერგია აქვს?

თაკო ჩარკვიანი: „ - შეიძლება ვიგულისხმოთ, რომ ვთქვათ წუხილს და სურვილებს მამისას შეიძლება ახმოვანებს, მაგრამ კიდევ ვიმეორებ, სიმღერა ერთია და იმის შესრულება თვითონ აი იქ რაზეც არის საუბარი, იმ ნაკლოვანებების წინააღმდეგ ბრძოლა მეორე. თუ იბრძოლებს ძალიან კარგი. პოლიტსაბჭოს არსებობით ვერ მექნება იმედი და აბა ვნახოთ. გაგვიხარდება ყველას, მაგრამ რა ვიცი.“
მხოლოდ კლიპი თუ ლექსად ნათქვამი პოლიტიკური გზავნილები? საპარლამეტნო ოპოზიციის ერთი ნაწილი მომღერალს რჩევას აძლევს.

ადა მარშანია: „ - არ მიკვირს ეს კრიტიკული მისი დამოკიდებულება და პირველ რიგში ალბათ ამაზე თავის მამას რომ ესაუბროს, იქნება საინტერესო და მასთან შეიძლება ბევრი რაღაცა გაარკვიოს.“
 ჩაერთვება თუ არა ბერა ივანიშვილი ქართული ოცნების მე-6 საარჩევნო კამპანიაში ეს ივნისში გახდება ცნობილი. სწორედ ამ დროს დაასახელებს მმართველი პარტია, ქართული ოცნების კანდიდატს. საარჩევნო სლოგანიც და მთავარი სათქმელიც პოლიტკურ ტრიბუნამდე ბერას კლიპში მოხვდება“.

სუს-ის გენინსპექცის თანამშრომლებმა ორი პირი დაკავეს

დაკავება  11 მაისს მოხდა, თბილისში ერთ-ერთი საცხოვრებელი კორპუსის მიმდებარე ტერიტორიაზე. ობიექტების დაცვის მთავარი სამმართველოს თანამშრომელი სუს-ის რიგითი, 1995 წელს და ასევ 1985 წელს დაბადებული მოქალაქეები ნარკოტიკული საშუალების უკანონოდ შეძენა შენახვის ფაქტზე ბრალდებულის სახით დააკავეს.  გამოძიება მიმდინარეობს სსსკ-ს 260-ე მუხლის პირველი ნაწილით.  საქმეზე გამოძიებას აწარმოებს  სუს-ის გენინსპექცია. 
ნინო გეგელაშვილისა და გიორგი გოგებაშვილს საქართველოს დატოვება ჰქონდათ განზრახული („შაბათის კურიერი“) 

ე.წ. ინტერნეტით ნარკოტიკების გასაღების ფაქტთან დაკავშირებით, „კურიერმა“ მოუპოვა ინფორმაცია, რომ ბრალდებულებს ქვეყნის დატოვება ჰქონდათ გადაწყვეტილი.  ჩხრეკის შედეგად ამოღებულია ქუთაისი-მილანის ავიაბილეთები, 22 მობილური ტელეფონი და 8 ათასამდე ლარი ნაღდი ფულის სახით. 
ინტერნეტით ნარკოტიკების რეალიზებაში ბრალდებულმა ნინო გეგელაშვილმა სხვისი დოკუმენტებით გახსნა ანგარიშა, სადაც გაყიდული ნარკოტიკების ფული ერიცხებოდა. ნინო გეგელაშვილისა და გიორგი გოგებაშვილის სისხლის სამართლის საქმის საქმეში ერთ-ერთი მთავარი მტკიცებულება მეტროში ნაპოვნი დოკუმენტია. ირკვევა, რომ ბრალდებულმა გეგელაშვილმა სხვის სახელზე ისე, რომ ამ მოქალაქემ არც კი იცოდა, დაარეგისტრირა ანგარიში, სადაც ნარკოტიკების რეალიზებიდან მიღებული ფული ირიცხებოდა. ბრალდებულებს ანგარიშები ინტერნეტტოტალიზატორებში „აჭარაბეთსა“ და „კრისტალბეთში“ ჰქონდა გახსნილი. შემდეგ ეს ფული თიბისი ბანკში გიორგი გოგებაშვილის ანგარიშზე ირიცხებოდა და ბანკომატიდან გამოჰქონდათ. ადვოკატი ამკიცებს, რომ ნინო გეგელაშვილი ინტერნეტით ნარკოტიკებს ყიდდა მარტო და ამის შესახებ არ იცოდა გიორგი გოგებაშვილმა. დაცვის მხარის ვერსიით, მამაკაცს, რომელთანაც გეგელაშვილი რამდენიმე თვის განმავლობაში ცხოვრობდა, ეუბნებოდა რომ ფულს დედა უცხოეთიდან უგზავნიდა. 

მარიკა ფხალაძე: „ - გიორგიმ იცოდა, რომ ნინოს დედა იყო საზღვარგარეთ და ეს ქალბატონი იქიდან ხშირად აგზავნიდა გარკვეულ თანხებს. რადგან მისი ბარათის ანალოგი  ბარათი გააკეთა და გადასცა ნინოს, ნუ ალბათ, ენდობოდა ხომ? შესაბმისად, მე ვერ გეტყვით ახლა ის ინფორმირებული იყო თუ არა ასეთი ხშირი მოძრაობის ამ თანხების.“   

ნინო გეგელაშვილის ჩვენებიდან: „ - გასაღებას მე ვახორციელებ მალულად, ისე რომ  არცერთი ნარკოტიკების შემძენი პიროვნება მე არ მიცნობს და ასევე არ ვიცნობ მათ. ყველას ვუდებ ქალაქის მასშტაბით სხვადასხვა უბნებში.  7 მაისს, მე ახალი ფსიქოტროპული ე.წ. ბიოს შესაძენად სხვადასხვა პიროვნებებმა აჭარა ბეთისა და კრისტალ ბეთის ანგარიშებზე ჩამირიცხეს ფული, რის შემდეგაც დასადებად წავედი ვარკეთილში, სადაც 2 კორპუსში დავდე სხვადასხვა სადარბაზოებში, სხვადასხვა სართულებზე, ახალი ფსიქოტროპული ნივთიერებები. ამ დროს ჩემთან მოვიდნენ პოლიციის თანამშრომლები, მათ წარმომიდგინეს მოსამართლის განჩინება ჩემი პირადი ჩხრეკის ჩატარების  შესახებ. ამოიღეს ჩემი კუთვნილი სხვადასხვა კორპუსებში დასადები ბიო, ასევე ამოიღეს ჩემი კუთვნილი მობილური ტელეფონები, რითაც ვსარგებლობდი ტელეგრამით და რისი საშუალებითაც ვასაღებდი აკრძალულ ნივთიერებებს."    

ნარკოტიკების გასაღება ინტერნეტაპლიკაციის საშუალებით ხდებოდა. მობილურ ტელფონში ჩატვირთული იყო ტექსტური მიმოწერის სისტემა „ტელეგრამი“. კურიერმა საქმის მასალებიდან ფოტო მოიპოვა, სადაც ჩანს, რომ სამართალდამცველებმა 22 მობილური ტელეფონი ამოიღეს. გამოძიებას აქვს ვერსია, რომ ამ ტელეფონში სხვადასხვა სიმ ბარათები იდო და მიმოწერაც ამ ნომრებიდან ხორციელდებოდა.

ადვოკარი მარიკა ფხალაძე აცხადებს, რომ გიორგი გოგებაშვილს ჰობი ჰქონდა -  ძველი ნახმარი ტელეფონებს აგროვებდა. მობილური ტელფონით ნარკოტიკის შეკვეთის დროს კოდური სიტყვა „კონიაკი“ იყო. საქმის მასალებით ნინო გელაშვილი და გიორგი გოგებაშვილი ნარკოტიკების რეალიზატორები იყვნენ, მაგრამ ვის შემოჰქონდა აკრძალული ნივთიერება ქვეყანაში, ეს გამოძიებით დადგენილი არ არის. სამართალდამცველებს გეგელაშვილმა უთხრა, რომ გამოძიების დროს დაასახელებს იმ პირთა ვინაობას, ვისაც ქვეყანაში ე.წ. ბიო შემოჰქონდა. ამ დროისთვის საქმეს მხოლოდ 2 ბრალდებული ჰყავს. ჯერჯერობით არ იკვეთება ძმის, იაკობ გოგებაშვილის შემხებლობა. 

ბათუმში განსაკუთრებული სისასტიკით მოკლული მოდელისა და მომღერლის ოჯახები პოლიციას ბრალდებულების მფარველობაში ადანაშაულებენ („შაბათის კურიერი“)
გიორგი ხაჭაპურიძისა და ზვიად სალთხუციშვილის მშობლები ამბობენ, რომ პროკურატურა ცდილობს, რაც შეიძლება, მსუბუქი სასჯელით გამოიყვანოს ბრალდებულები, ვინც მათი შვილები ჯერ გაგუდა, მკვდრები კი გაძარცვა. როდესაც ოჯახებმა სასამართლო პროცესებზე შედეგს ვერ მიაღწიეს, პროტესტის უკიდურეს ფორმას მიმართეს და შვილების საფლავიდან ამოთხრით იმუქრებიან. თუ სამართალდამცველები მათ მოთხოვნას არ შეასრულებენ და 16 მაისამდე ბრალს არ დაამძიმებენ, მომღერლისა და მოდელის ოჯახის წევრები სასამართლო დარბაზში აპირებენ ცხედრების დასვენებას.

მოკლული მომღერლის დედა პროკურატურას ვადას 16 მაისამდე აძლევს. თუ დაკავებულებს ბრალს არ დაუმძიმებენ, გიორგი ხაჭაპურიძის ოჯახი შვილს საფლავიდან ამოთხრის და ცხედარს სასამართლოს დარბაზში დაასვენებს. მუხლი, რომლითაც ახლა მომღერალ გიორგი ხაჭაპურიძის და მოდელ ზვიად სალთხუციშვილის მკვლელობაში ბრალდებულებს ასამართლებენ, უვადო პატიმრობას არ ითვალისწინებს, რაც ოჯახის პროტესტის მიზეზი ხდება. მოკლულის დედა ამბობს, რომ დანაშაული განსაკუთრებული სისასტიკით იყო ჩადენილი, ახალგაზრდები ნაქირავებ ბინაში ჯერ გაგუდეს, შემდეგ ბინის კარი გარედან ჩაკეტეს და შემთხვევის ადგილიდან მიიმალნენ.

გარდაცვლილის მამა, შვილის მკვლელობის მოტივად ქურდობას ასახელებს. ნაქირავები სახლიდან, სადაც მკვლელობა მოხდა, წაღებულია 8 000 ლარი, ტანსაცმელი, მობილური ტელეფონები და 2 კომპიუტერი. 8 000 ლარი მომღერალ გიორგი ხაჭაპურიძეს ვიდეოკლიპის გადასაღებად ჰქონდა. რუსთავიდან ბათუმში სწორედ ამ მიზნით გაემგზავრა. ამ ფაქტის მიუხედავად კი, პროკურატურა ამტკიცებს, რომ მკვლელობა მხოლოდ ურთიერთშელაპარაკების ნიადაგზე მოხდა და ანგარების მოტივი არ ყოფილა. მოკლული მომღერლის და მოდელის ოჯახი უკვე 10 თვეა, სამართალდამცველებს ბრალის დამძიმებას უშედეგოდ სთხოვენ.

ანტონ ხაჭაპურიძე: „ - როცა საჩივარი შევიტანეთ, ვუთხარით, რომ გაქურდულია ბავშვები და ნაქურდალი სად არის? ეს არის მკვლელობა ქურდობით და ამით წავიდა საქმის ძიება, გადაკვალიფიცირდა და დაზარალებულად გვცნეს. ეხლა ედავება გამოძიება მარტო მკვლელობას, ქურდობას ვერ უმტკიცებენ, რადგან არ ეძებენ ან ვერ ეძებენ, თუ არა და ჩანაწერები არსებობს ყველაფერი. ბინაში ასვლა, ჩამოსვლა, როგორ ჩამოდიან დატვირთულები, ბედიებს ერთ-ერთს ეცვა ჩემი შვილის შორტი. საქმის მასალებით ირკვევა, რომ მკვლელობის შემდეგ ბრალდებულებმა საქართველო დატოვეს და თურქეთში ერთ-ერთის დედასთან იმალებოდნენ“. 

 ამ გარემოების გამო მოკლულის ოჯახი პასუხისგებაში დანაშაულის დაფარვის მუხლით ბრალდებულების მშობლების მიცემას ითხოვენ. ერთ-ერთი ვერსიით, მიმალვაში მყოფ პირებს შსს-ს თანამშრომელი გამოძიების მიმდინარეობის შესახებ ინფორმაციას აწვდიდა. ბრალდებულების სამუდამო პატიმრობას ითხოვს მოკლული ფოტომოდელის, ზვიად სალთხუციშვილიც ოჯახიც. გარდაცვლილის დედა პირველი იყო, რომელმაც მოკლული შვილი და მისი მეგობარი ნაქირავებ ბინაში საკუთარი თვალით ნახა. 

დაზარალებულების პრეტენზიებს მუხლის კვალიფიკაციასთან დაკავშირებით პროკურატურა არ იზიარებს. 

